
Kalaallit Nunaanni eqqartuussiveqarneq pillugu 

inatsimmi aamma pinerluttulerineq pillugu inatsimmi 

allannguutissat pillugit 
 

siunnersuutissatut 

 

missiliuut 

 

 (Kalaallit Nunaanni oqarasuaatikkut oqqersuisarneq, Kalaallit Nunaanni 

inissiisarfinni pissaanermik atuisarneq aamma tigusarinnittarneq, 

najugaqataasinnaannginneq kiisalu anisitsisarneq il.il.) 

 

§ 1 

 

    Kalaallit Nunaanni eqqartuussiveqarneq pillugu inatsimmi nr. 305, 30. 

april 2008-meersumi, inatsisikkut nr. 1388, 23. december 2012-ikkut 

allanngortinneqartumi, inatsimmi nr. 735, 25. juni 2014-imeersumi § 2, 

inatsimmi nr. 740, 25. juni 2014-imi aamma inatsimmi nr. 103, 3. februar 

2016-imi § 3-mi allannguutit makku ivertinneqassapput: 

 

1 § 54-imi nr. 14-ip  kingornagut normutut nutaatut ikkutissaaq: 

“15) Tigusarinnittarneq, najugaqataasinnaannginneq aamma anisitaasarneq 

pillugit aalajangiisarnerit misilinneqarnissaat pillugu suliat.” 

Tamatuma kingorna nr. 15 nr. 16-inngussaaq. 

 

2. § 55-imi ”aamma immakkut angallannermut tunngasunik nassuiaatini” 

allanngortissaaq imaalillugu: ”immakkut angallannermut tunngasunik 

nassuiaatit,” aamma” ilanngunneqassaaq: ” aamma  tigusarinnittarneq, 

najugaqataasinnaannginneq kiisalu anisitaasarneq pillugit aalajangiinerit 

misilinneqartarnissaat pillugit suliat”, tak. § 54, nr. 15,” 

3. § 57, imm. 1.-imi ”nr. 15” allanngortissaaq imatut: ”nr. 16.” 
 

4. § 129-p kingorna ilanngunneqassaaq: 

    ” 129 a. sms atorlugu attaveqaqatigiinneq pisinnaavoq, imaappat 

1) Pineqartumit oqarasuaatikkut nalunaarutiginnissutip 

uppernarsarneranik imaluunniit 

2)  eqqartuussivimmut ornigunnissamik, taassuma 

piffissalerneranik sumiittussaaneranillu eqqaasitsissuteqartoqarpat”  

 

5. § 133. imm. 1, nr. 2-mi “allakkerisarfikkut nalunaarut imaluunniit”  

allanngortissaaq imaalillugu: ”allakkerisarfikkut nalunaarut” 
 

6.  § 133, imm. nr. 3-mi ”allakkatigut nalunaarut” allanngortissaaq 

imaalillugu: allakkatigut nalunaarut imalunniit 
7. § 133, imm. 1-imi imm. 4-tut ikkutissaaq: 

” 4) oqarasuaatikkut nalunaarut” 

 

     8. § 133-mi imm. 5-isut aamma 6-itut ikkutissapput: 

 

” Imm. 5. Oqarasuaatikkut nalunaaruteqartarneq pisassaaq nalunaarutitut 

oqqersuutitut, oqarasuaammi ilassutitaqarsinnaasoq pineqartumut 

apuunneqartillugu, tamanna sioqqullugu kingornatigulluunniit 

nassiunneqarsimassaaq tunniunneqarsinnaalluniluunniit allakkiaq, 

kingornalu nassiunneqassaaq nalunaarutip uppernarsarnera. 

Oqarasuaatikkut nalunaarut apuunneqarsimasutut isigineqassaaq inuup 

ilisarnarsarpagu inummut taannaasumut nalunaarutigineqartussaq, aamma 

inuup taassuma oqarasuaatikkut nalunaarut paasisimagini.    

 

Imm. 6. Imm. 1, nr. 1-3-mut nalunaaruteqariaatsit atorneqarsinnaapput 

ingerlatseqatigiiffinnut, peqatigiiffinnut, aningaasaateqarfinnut aamma 

pigisanut il.il. (inatsitigut pisinnaatitaasut pisussaatitaasullu)”.  

 

9. § 134-mi ”Allakkatigut nalunaarut”-ip kingorna ikkunneqassaaq: 

”aamma oqarasuaatikkut nalunaaruteqartarneq” 

 

10. § 139, imm. 2-mi ”inuit nalunaaruteqartartutut 

nalunaaruteqarsinnaasut” allanngortissaaq imaalillugu: ”inuit 

nalunaaruteqarnissanik oqarasuaatikkullu nalunaarutinik 

apuussisinnaatitaasut.” 

11. § 139, imm. 3-mi ”nalunaaruteqartartut nalunaarutit ataasiakkat 

apuutissallugit” allanngortissaaq imaalillugu: ”nalunaaruteqartartutut 

apuussassat ataasiakkat oqarasuaatikkullu nalunaarutit apuuttassallugit”  

 

12. § 420, imm. 1-imi ”pisortatigoortumik assuarliut”-ip kingornagut 

ikkutissaaq: ”imaluunniit ajuallatsitsineq tigusarinninneq, 

najugaqataasinnaannginneq aamma anisitsineq pillugit inatsimmi § 2, 

imm. 1, nr. 1-imi taaneqartutut” 

 

§ 2 

 

Kalaallit Nunaanni pinerluttulerinermik inatsimmi, inatsimmi nr. 306, 30. 

april 2008-meersumi, inatsisikkut nr. 735, 25. juni 2014-imeersukkut § 1-

ikkut aamma inatsisikkut nr. 103, 3. februar 2016-ikkut § 4-mi allanngor-

tinneqartukkut allannguutit makku ikkunneqassapput: 

 

1. § 94, imm. 2, atuukkunnaassaaq. 

 

2. § 173-imi ”Justitsministereqarfik” piissaaq. 

 

3. § 222 imm. 2-mi ”ajattaaneq anaalerullu” allanngussaaq imaalillugu: 

”eqqornaveeqqut, anaalerut aamma qasilitsumik serpartaat”. 

 

  

§ 3 

 

 Imm. 1. Inatsit atuutilissaaq ulloq […] 

 

Imm. 2. Inatsisip atuutilernissaa sioqqullugu pinerluttulerinermik 

inatsimmi § 94, imm. 2 inatsisip matuma § 2, imm. 1-iatigut 

atuukkunnaartoq suli atuutissaaq mianersoqqussutinik unioqqutitsinernik 

nalunaarutiginninnerni. 

Inatsisissasut siunnersuummut oqaaseqarfiginnissutit 

Oqaaseqarfiginnissutit nalinginnaasut 

 

Imarisaat 

 

1. Aallaqqaasiut 
 

2. Oqarasuaatikkut il.il. nalunaaruteqartarneq 
 

2.1 Inatsisit atuuttut 

 

2.1.1. Nalunaaruteqarnissamik pisussaaffik 
 

2.1.2. Nalunaaruteqariaatsit 
 

2.1.3. Nalunaaruteqartartussanik sulilersitsisarneq 
 

2.2.  Inatsisissatut siunnersuutip ilusilernera 
 

2.2.1. Oqarasuaatikkut nalunaartarneq pillugu malittarisassanik 

atuutilersitsineq 

 

2.2.2. Oqarasuaatikkut nalunaaruteqartarnermi periaasissaq 

 

2.2.3. Pineqartumut nalunaaruteqartarneq 

 

2.2.4. Inatsisitigut pisinnaatitaasunut pisussaatitaasunullu 

nalunaaruteqartarneq 

 

2.2.5. sms-ikkut uppernarsaasarneq eqqaasitsisarnerlu 
 

2.2.6. Nunap ilaani sumiiffimmi pissutsit 
 

2.2.7. Nalunaarutikkut suliareqqitassanngortitsisarneq 
 

2.2.8. Piffissat killissarititaasut 

 

2.2.9. Oqarasuaatit normui isertuussat 
 

2.2.10 Suliassanngortitsissutinik nalunaarutiginnittartunik il.il. 

sulilersitsisarneq 
 

3. Kalaallit Nunaanni isertitsivinni pissaanermik atuisarneq 
 

3.1 Inatsisit atuuttut 

 

3.2. Inatsisissatut siunnersuutip ilusilernera 

3.2.1. Eqqornaveeqqummik atuineq 
 

3.2.2. Qasilitsumik serpartaammik atuineq 

 

3.2.3. Ajattaaneq 
 

4. Tigusarinninneq, najugaqataasinnaannginneq aamma anisitsineq 
 

5. Pinerluttunik isumaginnittoqarfiup aaqqissussaanera 
 

6. Pisortanut aningaasatigut allaffissornikkullu kingunerisassat 
 

7. Inuussutissarsiutini aningaasatigut allaffissornikkullu kingunerisassat 
 

8. Innuttaasunut allaffissornikkut kingunerisassat 
 

9. Avatangiisinut kingunerisassat 
 

10. EU-mi inatsisiliornikkut attuumassutit 

 

11. Oqartussaqarfiit il.il. tusarniaavigisat  
 

12. Katitikkamik takussutissiaq 

 

1. Aallaqqaasiut 
 

Nalunaaruteqartarnermi siunertarineqarpoq nalunaarutip tigusisussamut 

apuunnissaa, tigusisussaq periarfissaqaqqullugu imarisaanik 

paasisaqarnissamut aamma qularnaarniarlugu nalunaarummik aallartitsisoq 

pisariaqartumik uppernarsaatisissasoq nalunaarutip apuunneranik, 

inatsisini atuutsitassat nalunaarummut attuumassutillit 

atulersinnaaqqullugit. 

 

Kalaallit Nunaanni saqitsaannerit pillugit suliani pinerluttulerinermullu 

tunngasunik suliani pinerluttulerinermik inatsimmi kapitali 11-mi (§§ 129-

140) aamma nalunaarummi nr. 1357, 15. december 2009-meersumi 

Kalaallit Nunaanni eqqartuussivimmi suliat pillugit innuttaasunut 

nalunaarutiginnittarnernut tunngasuni malittarisassat takuneqarsinnaapput. 

 

Kalaallit Nunanni eqqartuussisarnermik inatsit atuutilerpoq 1. januar 2010, 

eqqartuussivinnilu suliat pillugit innuttaasunut nalunaarutiginnittarnerit  

pillugit malittarisassat inatsisip atuutilersinneraniit 

allannguuteqartinneqarsimanngillat.  

Danmarkimi 2009-mi Justitsministereqarfimmit pilersinneqarput 

suleqatigiit danskit eqqartuussiveqarneq pillugu inatsisaanni 

nalunaaruteqartarnermut tunngasut pillugit malittarisassanik 

suleriaatsinillu misissuinermik suliaqartussat, tamannalu tunuliaqutaralugu 

nalilersussallugu nalunaaruteqartarnerup sukumiinerusumik 

naammassineqarsinnaanersoq inatsisitigut isumannaatsuuneq siunertallu 

mianeralugit.  

 

Tamanna tunngavigalugu taamanikkut eqqartuussivinnit politiinillu ani-

ngaasarpaaluit sulisorpaaluillu atorneqarput saqitsaannernik sulianut 

pinerluttulerinermullu tunngasunut aggersaassutit il.il, 

nalunaarutigineqassagaangata. Aamma piffissamik eqquinngitsoorluni 

nalunaaruteqartarnikkut imalunniit pineqartumut nalunaarutit 

apuuttannginnerisigut eqqartuussiffissanik allannguisarnernik 

kinguartitsisarnernillu kinguneqartartut akulikinnerusumik 

pisalersimasutut isikkkoqarput. 

 

Suleqatigiissitat isumaliutissiissusiorput novembarimi 2011-mi (nr. 1528), 

aamma isumaliutissiissut tunualiaqutaralugu Danmarkimi 

pinerluttulerinermik inatsimmi nalunaaruteqartarnermut malittarisassat 

allanngortinneqarput inatsisikkut nr. 1242 18. december 2012-

imeersukkut. Tamatuma ilaatigut kinguneraa periarfissaritinneqalermat 

oqarasuaatikkut nalunaarsinnaaneq periarfissaqartinneqalerlunilu 

eqqartuussiviit politiillu inunnut eqqartuussivinnut aggersarneqartunut 

eqqaasitsissutitut sms-ersinnaanngornerat.    

 

Assigiinngitsuniit - ilaatigut Nunatta Eqqartuussivianit, Kalaallit Nunaani 

Eqqartuussivimmit aamma Kalaallit Nunaanni Politimesterimit - kissaati-

gineqarsimavoq Kalaallit Nunaanni oqarasuaatikkut 

nalunaaruteqartarnermut malittarisanut assingusunik atulersitsinissaq. 

Justitsministereqarfik aamma Kalaallit Nunaanni Eqqartuussisarneq 

pillugu Siunnersuisoqatigiinnut nalunaarsimavoq Kalaallit Nunaanni 

oqarasuaatikkut nalunaaruteqartarnermut malittarisassanik 

atulersitsiniarluni, tamanna Siunnersuisoqatigiinnit ilassilluarlugu 

tusaatissatut tiguneqarsimavoq. 

 

Inatsisissatut siunnersuut manna tamanna tunuliaqutaralugu siunertaqarpoq 

Kalallit Nunaanni oqarasuaatikkut nalunaaruteqarsinnaanermik 

atuutilersitsiniarluni inunnullu eqqartuussivinnut aggersagaasunut sms-inik 

nassiussisinnaanermik periarfissiiniarluni. Tamanna siunertaralugu 

inatsisissatut siunnersuummi piareersaatigineqarput Kalaallit Nunaanni 

eqqartuussiveqarneq pillugu inatsimmut pisariaqartutigut allannguutissat. 

 

Oqarasuaatikkut nalunaaruteqarsinnaanermik malittarisassat saniatigut 

inatsisissatut siunnersuutikkut siunnersuutigineqarpoq Kalaallit Nunaanni 

Pinerluttulerinermik inatsit allannguuteqartinniarlugu Kalaallit Nunaanni 

isertitsivinni sulisut periarfissaqalersinnissaat qasilitsumik serpartaammik 

aamma eqqornaveeqqummik isertitsivinniittunut atuisalersinnaanissaq. 

Siunnersuut tunuliaqutaqarpoq Kalaallit Nunaanni Eqqartuussisarneq 

pillugu Siunnersuisoqatigiit innersuussuteqarnerannik.   

 

Aammattaaq inatsisissatut siunnersuutikkut siunnersuutigineqarpoq 

Kalaallit Nunanni Pinerluttulerinermik Inatsit aamma Eqqartuussiveqarneq 

pillugu  inatsit ilaatigut allannguuteqartinneqassasut. Kunngip 

peqqussutaatigut tigusarinnittarnermut, najugaqataasinnaannginnermut 

aamma anitsitsisarnermut inatsisip tamanna peqatigalugu 

atuutilersinneqassasoq. 

 

 

2.  

Oqarasuaatikkut nalunaaruteqartarneq il.il. 

 

2.1.  

Inatsisit atuuttut 
 

2.1.1.  

Oqarasuaatikkut nalunaaruteqarsinnaanermik pisussaaffik 
 

Kalaallit Nunaanni eqqartuussisarnermi inatsimmi § 129, imm. 1 

naapertorlugu eqqartuussivimmit nalunaarutissat oqarasuaatikkut 

nalunaarutigineqartassapput tamanna inatsisikkut 

aalajangersarneqarsimagaangat.  

 

Tamatuma saniatigut Kalaallit Nunaanni inatsimmi § 129, imm. 2 

imaqarpoq malittarisassamik eqqartuussivimmit nalunaarutissat 

apuunneqartassasut eqqartuussisup aalajangigaa naapertorlugu, inatsimmi 

tamanna pillugu allatut aalajangersaasoqarsimanngikkaangat. 

 

Saqitsaannernik suliani peqataasup eqqartuussivimmi suliat pillugit 

nalunaarutit oqarasuaatikkut nalunaarutitut pinissaat piumanngissinnaavaa, 

tak. Kalaallit Nunaanni eqqartuussisarnermik inatsimmi § 130. Peqataasup 

naatsorsuutigisimappagu eqqartuussissuserisup suliaq suliarisinnaagaa, 

suliaq pillugu oqqersuut aamma eqqartuussissuserisumut pisinnaavoq, tak. 

Inatsimmi § 131, imm. 1. Peqataasup aammattaaq inuk 

oqqersuiffigineqartussaq toqqarsinnaavaa, tak. Inatsimmi § 131, imm. 2.  

 

Kalaallit Nunaanni eqqartuussisarnermik inatsit naapertorlugu ilaatigut 

pinerluttulerinermik suliassani unnerluussissummik 

ingerlatitsissutissamillunniit oqarasuaatikkut nalunaaruteqarnissaq, tak. §§ 

441 aamma 539, aamma saqitsaannernik suliani nalunaaruteqarnermik 

suliareqqiissummilluunniit nalunaaruteqarnermik, tak. §§ 219 aamma 503, 

aamma ilisimannittunik aggersaanerni, tak. § 148.   

 

2.1.2.  

Oqarasuaatikkut nalunaaruteqariaatsit 
 

Oqqersuineq pisinnaavoq nalunaarutip pineqartumut apuunneratigut poli- 

tiitut atorfilimmit, kommunefogedimit imalunniit 

nalunaaruteqarsinnaasumit (nalunaaruteqarsinnaasutut oqqersuineq), 

tamatumani pineqartoq kaammattorneqarluni pisumi tigusimasani 

uppernarsassallugu, tak. Kalaallit Nunaanni eqqartuussisarnermik 

inatsimmi § 133, imm. 1, nr. 1. 

 

Oqqersuineq aamma pisinnaavoq nalunaarutip nalunaaruteqartartumit 

oqqersuutitut pineqartumut apuunneratigut, kisianni allakkerisarfiup 

apuussineq isumagissagaa (allakkerisarfikkut oqqersuineq), tak. Kalaallit 

Nunaanni eqqartuussisarnermik inatsimmi § 133, imm. 1, nr. 2. 

 

Kiisalu Kalaallit Nunaanni eqqartuussisarnermik inatsimmi § 133, imm. 1, 

nr. 3-kkut oqqersuisoqarsinnaavoq allaganngorlugu oqqersuutip 

pineqartumut nassiunneqarneratigut piumasaqaatigalugu taassuma 

tigusimaneranut uppernarsaat ilanngussaq atsiussagaa utertillugulu 

(allakkatigut oqqersuineq). 

 

Oqqersueriaatsit assigiinngitsut taakku pingaassutsimikkut naligiipput. 

Oqqersuumik aallartitsisup taamaalilluni nammineq toqqarsinnaavaa 

oqqersuut qanoq ilillugu pissanersoq, tak. Kalaallit Nunaanni 

eqqartuussivimmi suliat pilugit nalunaarutit pillugit nalunaarummi § 1, 

imm. 1. Taamaakkaluartoq inuit ataasiakkat allakkatigut oqqersuummik 

aallartitsisinnaanngillat eqqartuussiviup peqataaffiginngisaanik, tak. 

Nalunaarummi § 1, imm. 2 

 

Nalunaaruteqartartup oqqersuinerani aamma allakkerisarfikkut 

oqqersuinermi malinneqarput eqqartuussisarnermi § 135, imm. 1, 

tamatumani sapinngisamik pineqartumut inuttut najugaani, 

sumiiffigigallagaani imalunniit suliffiani pissaluni. Taamaakkaluartoq 

oqqersuut inuttassaminut atuutissaaq qanorluunniit ingerlanneqaraluaruni.   

 

Pineqartoq nammineq naapinneqarsinnaanngippat, oqqersuineq 

pisinnaavoq najugaani imaluunniit sumiiffigigallagaani inunnut 

inoqatigiinnut ilaasunut, imalunniit pineqartoq allap inaanik 

attartortuuppat, attartortitsisumut taassumalunniit aappaanut, taakku 

najukkani sumiiffigigallakamiluunniit naapinneqarsinnaappata, 

oqqersuinertaarlu pisinnaavoq pineqartup suliffiani sulisitsisumut 

taassumalunniit siniisuanut imalunniit namminersorluni suliffiutiliuppat 

taassuma allaffiani, sulliviani imalunnit allaffeqarfiani inunnut suliffimmi 

sulisuusunut, tak,. Kalaallit Nunaanni eqqartuussisarnermik inatsimmi § 

135, imm. 1 aamma 2. Imaani angalasut eqqarsaatigalugit oqqersuut 

pisinnaavoq umiarsuami issimaffigisaanni, inunnut umiarsuarmut atasumut 

imaluunniit umiarsuaatillip allaffiani umiarsuaatilimmut taassumaluunniit 

sinniisuanut, tak. § 135, imm. 2, nr. 3. Taamatut pisuni oqqersuineq 

inunnut 18-it inorlugit ukiulinnut pisinnaanngilaq, tak. § 135, imm. 3. 

 

Allakkerisarfikkut oqqersuinermi nassiussaq nassiunneqassaaq 

nalunaaruteqartartumit oqqersuutitut nalunaarutip nuutsinnera 

ilassutaasinnaasullu ilanngullugit oqqersuiffigisassamut ingerlatillugit. 

Oqqersuut pineqartumut inuttut apuunneqarsinnaanngippat nassiussami 

nuutsinneranilunniit nalunaarneqassaaq oqqersuut qanga kimullu 

apuunneqarsimanersoq, tak. § 135, imm. 4.  

 

Inuk Kalaallit Nunaanni eqqartuussisarnermik inatsimmi § 135, imm. 2 

naapertorlugu apuussivigineqarsinnaasoq naapertuuttumik 

tunngavigiligaanngitsumik naaggaarpat, imalunniit oqqersuut pereerlugu 

inuttassaanut   apuutinngippagu, taamatut iliorneq annerusumik 

akissaajaatinik persaqutinillunniit pisinaanngikkaluarpalluunniit, taanna 

eqqartuussiviup aalajangiineratigut pisussaatinneqarsinnaavoq, 

aningaasartuutinik naaggaarnerata iliunnginneratalu kingunerisaannik, 

taarsiinissamik, tak. Inatsimmi § 135, imm. 5. 

 

Allakkatigut oqqersuinermi nalunaarutip apuunneqarfiatut 

paasineqartarpoq ulloq tigusisup nalunaarummik tigusiffimmisut 

nalunaagaa, tak. Kalallit Nunaanni eqqartuussisarnermik inatsimmi § 133, 

imm. 4. Ullormik nalunaagaqarsimangikkaangat, imalunniit ulloq 

tigusiffittut nalunaagaq utertinnerata allakkerisarfikkut naqitsimmi ulluanit 

kingusinnerugaangat, oqqersuinerup apuunnera paasineqassaaq pisimasoq 

ullormi allakkerisarfiup naqitsisiiffiani.  

 

Kalaallit Nunaanni eqqartuussisarnermi inatsimmi § 134 naapertorlugu 

allakkatigut oqqersuineq pisinnaavoq taamaallaat inuttaanut apuussinikkut, 

taamaattoq tak. Inatsimmi § 131 eqqartuussissuserisunut imalunnit 

toqqakkanut oqqersuummi apuussineq. 

 

Oqqersuinermi malittarisassat qulaani taagorneqartut tamanut atuuttumik 

saniatigut Kalaallit Nunaanni eqqartuussisarnermi inatsit ilatigut 

imaqarpoq naalagaaffeqatigiinnerup ilaani allani imalunniit nunani allani 

oqqersuinermut apuussinissamut malittarisassanik aamma Statstidende 

imalunniit Atuagagdliutit (A/G Grønlandsposten) aqqutigalugit 

oqqersuinermik apuussinissamut. Tak. §§ 136 aamma 137. 

 

Aammattaaq Kalaallit Nunaanni eqqartuussisarnermik inatsimmi § 132, 

imm. 1 malippaa, ataatsimiinnissamik imalunniit eqqartuussinerup 

ingerlanneranik, eqqartuussinermi aalajangigassaasumik, isigineqartoq 

inunnut eqqartuussinermik najuuttunut apuunneqarsimasutut. § 132, imm. 

2 -mi isigineqarpoq aalajangersakkap imm. 1-iani aalajangerneq aamma 

inunnut inatsisit malillugit aggersarneqarsimasunut, kisiannili 

agginngitsoorsimasunut imalunniit pissusissaq malinnagu aalajangerneq 

pitinnagu eqqartuussivimmit anisimasunut apuunneqarsimasutut 

isigineqartoq. Eqqartuussiviulli pineqartut aalajangernermik 

nalunaarfigisussaavai, tamanna taakkununnga immikkut soqutigineqarpat.  

 

Kalaallit Nunaanni eqqartuussisarnemi inatsimmi § 138, imm. 1 

apuussineq atuuttarpoq, naak nalunaarut pineqartumut 

ilisimaneqanngikkaluaraangalluunniit. Allagaq apuunneqartussaq 

pineqartumut tunniunneqarsimappat, isigineqassaaq apuussineq 

pisimasutut, naak apuussineq pisimanngikkaluartoq inatsimmi §§ 133-135-

mi malittarisassat naapertorlugit pinngikkaluartorluunniit, tak. §138, imm. 

2. 

 

2.1.3.  

Nalunaaruteqartartunik piginnaaniliineq 
 

Kalaallit Nunaanni pinerluttulerinermik inatsimmi § 139, imm. 2-mi 

ersippoq, Kalaallit Nunaanni Politimesteri eqqartuussisarfinnut tamanut 

piginnaaniliissasoq inunnik amerlassusii pisariaqartunik 

nalunaaruteqartartutut eqqartuussinermit nalunaarutinik apuussinermik 

suliaqartussanik. Aammattaaq ersippoq apuussineq atuuttuusartoq, naak 

nalunaaruteqartartoq sulisimagaluarpat eqqartuussisarfiup 

atuutsittaalerfimmi avataani.  

 

Aammattaaq Kalaallit Nunaanni eqqartuussisarnermik inatsimmi §139, 

immi. 3-mi periarfissaarpoq politiit imaluunniit eqqartuussisut 

pisariaqartillugu immikkut piginnaaniliinertaqanngitsumik 

piginnaatitsisinnaasut tamatumunnga piukkunnartumik suliat ataasiakkaat 

nalunaarutiginissaannut atuutilersitsissallutik. 

Politiitut sulisut aamma kommunefogedit immikkut piginnaaniliinertaqan-

ngitsumik apuussisinnaapput, tak. Kalaallit Nunaani eqqartuussisarnermik 

inatsimmi § 139, imm. 1.  

 

2.2.  

Inatsisip ilusilernera 
 

2.2.1. Oqarasuaatikkut oqqersuisarnermut malittarisassanik 

atuutilersitsineq  
 

Imm. 1-imi allaatigineqartutuut danskit pinerluttulerinermut inatsisaannik 

2012-imi allannguinermi periarfissiisoqarpoq Danmarkimi 

saqitsaannermik suliani aamma pillaasarnermik suliani eqqartuussivimmi 

suliat pillugit nalunaarutinik oqarasuaatikkut oqqersuisinnaanermik. 

Aammattaaq periarfissiisoqarpoq oqarasuaatikkut oqqersuineq 

uppernarsarneqarsinnaasoq sms-ikkut, aamma sms atorlugu 

eqqartuussivimmiittussaasumut eqqaasitsissummik 

nassiussisoqarsinnaasoq, eqqartuussinissap pineqartup qaquguunissanik 

sumiiffissaanillu. 

 

Justitsministeriami isumaqartoqarpoq mianerisassat Danmarkimi 

oqaraasuaatikkut oqqersuisarnermut malittarisassat atulersinneranni 

tunngaviusut annertuutigut pissutsinut Kalaallit Nunaanni atuuttunut 

assingusut, taamaattumillu malittarisassat assingusut Kalaallit Nunaanni 

eqqartuussisarnermi inatsimmi atulersinneqassasut siunersuutigineqarpoq. 

 

Taamaalilluni siunnersuutigineqarpoq Kalaallit Nunaanni 

eqqartuussisarnermi inatsimmi § 133. imm. 1-imi, oqqersueriaatsisut 

periarfissani aalajangersaasumi   tapiliunneqassasoq oqqersuisarneq 

pisinnaasoq oqarasuaatikkut apuussinikkut. 

 

Oqarasuaatikkut oqqersuisarneq aallaavittut atorsinnaassaaq suliani assi-  

giinngitsuni tamani aamma allakkiani tamani. Allakkiat aalajangersimasut 

kisianni immikkut piukkunnassapput oqarasuaatikkut 

oqqersuutigisassallugit, s.i. aggersaassutit, akiliisinnaajunnaarnermik 

noqqaassutit aamma eqqartuussivimmukaqqusissutit. Akerlianik soorlu 

saqitsaannernik suliani nalunaarutit aamma unnerluussissutit piviusumik 

annertuallaassapput pisariuvallaassallutillu oqarasuaatikkut apuussassatut 

piukkutissallugit. Oqartussaasumit nalilerneqartassaaq allakkiaq 

aalajangersimasoq oqarasuaatikkut oqqersuutigissallugu naleqqunnersoq.  

 

Inatsisissatut siunnersuut akuerineqassappat pisortatigoortumik 

oqarasuaatikkut oqqersuisarnermik malittarisassat erseqqinnerusut 

aalajangersarneqassapput Kalaallit Nunaanni eqqartuussisarnermi 

inatsimmi § 140, imm. 1, imm.1 (allanngussanngitsutut 

siunnersuutigineqartoq). Tamatuma kingorna Justitsministerip 

oqqersuisarnermut malittarisassat erseqqinnerusut aamma nalunaartartut 

aningaasanik pissarsisarnissaannut malittarisassat aalajangersassavai. 

 

Inatsisissatut siunnersuummi § 1, nr. 5-7 (Kalaallit Nunaanni 

eqqartuussisarnermi inatsimmi § 133, imm. 1) innersuussutigineqarpoq.  

 

2.2.1.  

Oqarasuaatikut oqqersuisarnermi periaaseq 

 

Siunnersuutigineqarpoq Kalaallit Nunaanni eqqartuussisarnermi inatsimmi 

§ 133 -mut ilaliunneqassasoq nutaaq, aalajangersaasoq oqarasuaatikkut 

oqqersuisarneq pisassasoq nalunaarut oqqersuutigineqartussaaq 

ilaliussaasinnaasut ilagitillugit oqarasuaatikkut pineqartumut 

apuunneqartassasoq, taanna tamanna sioqqullugu imaluunnit kingornatigut 

oqqersuutip uppernarsaataanik nassitsivigineqartassasoq. Oqarasuaatikkut 

oqqersuisarnermi oqqersuut apuunneqarsimasutut naatsorsuuneqartarpoq 

inuup uppernarsippagu taannasuni oqqersuiffigineqartussaq, aamma 

ilimagineqassaaq inuup taassuma oqarasuaatikkut oqaloqatigiinneq 

paasisimagaa. Oqqersuineq naatsorsuutigineqartassaaq pisimasutut ullormi 

oqarasuuatikkut oqqersuineq pineqartumut apuunneqaraangat.    

 

Oqarasuaatikkut oqqersuisarnermi nalunaarut ilassutaasinnaasut 

ilagitillugit taamaalilluni pineqartumut nassiunneqassaaq imalunnit 

tunniunneqassaaq sioqqutsilluni kingornatigulluunniit. Pineqartulli 

allakkiamik tigusisimanera piumasaqaataanngilaq oqqersuutip 

apuusimaneranik naatsorsuutiginninnissamut. Oqartussaasup allakkiaq 

nassiutereersimappagu, pineqartulli tigusimanngippagu, taava inuup 

taassuma akisussaaffigissavaa nassiusseqqinnissamik qinnuteqarnissani. 

Oqqersuineq pisimasutut naatsorsuutigineqartassaaq ullormi nalunaarutip 

oqarasuaatikkut pineqartumut apuunnerani. 

 

Eqqarsaatigalugu nalunaarut ilassutaasinnaasut ilagitillugit sioqqutsilluni 

imalunnit kingornatigut pineqartumut apuunneqartoq, Justitsministeriamit 

isumaqartoqarpoq pisariaqanngitsoq oqarasuaatikkut oqaloqatigiinnermut 

atasumik allakkiap tamarmiusup atuffassissutíginissaa. Oqartussaasup 

pineqartoq ilitsersussavaa tamanna qanoq iserfigineqassanersoq.   

 

Oqarasuaatikut oqqersuisarnermi oqarasuaatikkut oqqersuummik 

ingerlatsisumit aalajangerneqassaaq nalilissallugu inuk oqqersuummik 

apuussivigineqartoq oqarasuaatikkut oqqersuummik paasinnissimasutut 

naatsorsuunneqassanersoq. Soorlu takorloorneqarsinnaavoq pineqartup 

taamatut apuussivigineqarsinnaaneq paasisinnaassanngikkaa 

nappaateqarneq imalunniit innarluuteqarneq imalunniit imigassamik 

assigisaanilluunniit sunersimaneqarnermigut. Taamaaliffiiini oqqersuineq 

pisimasutut naatsorsuutigineqarsinnaanngilaq, taamaattumillu 

oqqersueriaaseq alla taarsiullugu atortariaqassalluni. Aammattaaq 

takorloorneqarsinnaavoq inuk oqqersuiffigineqartussaq danskisut 

oqalussinnaanngitsoq – imaluunniit piginnaalluanngitsoq, imalunniit 

sulisoq oqarasuaatikkut oqqersuummik apuussisussaq kalaallisut 

oqalussinnaanngitsoq. Taamaaliffiini oqqersuummik apuussisussaq 

immikkut pisussaaffeqarpoq qularnaassallugu inuup oqqersuiffigineqartup 

piviusumik oqqersuutip imarisaanik paasinninnissaa. 

Taamaattoqarsimanngippat oqqersuut pisimanngitsutut 

naatsorsuunneqassaaq, oqqersueriaaserlu alla taamaammat taarsiullugu 

atortariaqarluni.    

 

Innersuussutigineqarpoq inatsisissatut siunersuummi § 1, nr. 8 (Kalaallit 

Nunaanni eqqartuussisarnermi inatsimmi § 133, imm. 5). 

 

2.2.2.  

Pineqartumut oqqersuummik apuussineq 
 

Justitsministeriami isumaqartoqarpoq oqarasuaatikkut oqqersuisarneq 

taamaallaat pineqartumuinnaq apuunneqarsinnaassasoq. 

 

Taamaattumik siunnersuutigineqarpoq Kalaallit Nunaanni 

eqqartuussisarnermi inatsimmi § 134-mut, aalajangersaasumut allakkatigut 

oqqersuummik apuussisarneq inuttaanut taamaallaat pisassasoq, 

ilaassutigineqassasoq tamanna aamma atuutissasoq oqarasuaatikkut 

oqqersuisarnermut. 

Oqarasuaatikut oqqersuummik apuussisarneq suliffimmi 

pisinnaasariaqarpoq, pineqartumulli namminermut. Oqartussaasoq 

oqqersuummik ingerlatsisoq   taamaalilluni suliffeqarfimmut 

saaffiginnissinnaassaaq pineqartoq oqaloqatigiumallugu. Oqqersuummik 

ingerlatsisoq suliffeqarfimmut paasissutissiissanngilaq saaffiginninnermi 

suna pineqarnersoq. 

 

Pingaartuuvortaarli oqartussaasup oqqersuummik ingerlatsisup 

qularnaassagaa inuk oqartussasup oqarasuaatikkut saaffigisimasaata 

uppernarsaanissaa taannaasuni oqqersuummik apuussivigineqartussaq. 

Oqartussasup taamaammat misissortariaqarpaa pineqartup ulloq 

inunngorfia.  Imaattoqartarpormi, inuk inoqutigiit oqarasuaataannik 

arlalinnik piginnittutut nalunaarneqarsimasoq. Soorlu imaattoq, 

angajoqqaat arlalitsigut qitornamik mobiliinik piginnittutut 

nalunaarsimasarput.  Aamma oqarasuaatit taletidskortillit Kalaallit 

Nunaani annertuumik atugaapput, taakkuninngalu piginnittoq kisimi 

normup pisaarinerani nalunaarsimasarluni. Allamut tunniussinermi 

amerlanertigut taletidskortimik piginnittup nalunnaarsimanerani 

allanngortitsineq pisanngilaq. Taamaaliffiini oqartussaasoq pineqartumik 

kinaassusersiinermini immikkut maluginiaasariaqarpoq. Taamaapportaaq 

oqartussaasoq suliffimmi oqarasuaatikkut oqqersuinermi suliaqaraangat. 

Pineqartup kinaassutsini nalunaarumanngippagu, imalunniit pineqartup 

kinaassusia nalornineqarpat, taava oqqersueriaaseq alla atortariaqarpoq.    

 

Inatsisissatut siunnersuummi § 1, nr. 9 (Kalaallit Nunaanni 

eqqartuussisarnermi inatsimmi § 134) innersuussutigineqarpoq. 

 

2.2.3.  

Inatsisitigut pisinnaatitaasunut pisussaatitaasunullu oqqersuummik 

apuussineq 
 

Kalallit Nunaanni eqqartuussisarnermi inatsimmi atuuttumi inatsitigut 

pisinnaatitaasunut pisussaatitaasunullu oqqersuisarnerit pillugit immikkut 

ittunik malittarisassaqanngilaq, taamaattumik naatsorsuutigineqassaaq 

taakkununnga inatsimmi oqqersueriaatsit tamarmik atortissinnaannissannut 

periarfissaqartoq. 

 

Justitsministeriamit isumaqartoqanngilaq inatsisitigut pisinnaatitaasunut 

pisussaatitaasunullu oqarasuaatikkut oqqersuisarnerit 

periarfissaqartitaassasut. Tamatumunnga pissutaavoq, 

navianaateqassammat – pingaartumik ingerlatsivinni angisuuni – 

oqarasuaatikkut oqqersuummik tigusisup nalunaarummik 

ingerlatitseqqinginnissaanik – imalunniit eqqortumik 

ingerlatitsinnginnissaanut – suliffeqarfimmi pineqartumut eqqortumut.  

Taamaattumik siunnersuutigineqarpoq Kalaallit Nunaani 

eqqartuussisarnermi inatsimmi § 133-mut nutaamik ikkussisoqassasoq 

aalajangersaasumik, inatsisitigut pisinnaatitaasunut pisussaatitaasunullu 

oqqersuineq pisassasoq taamaallaat nalunaaruteqartartutigut 

oqqersuinikkut, allakkerisarfikkut oqqersuinikkut aamma allakkatigut 

oqqersuinikkut. 

 

”Ingerlatsivinni peqatigiiffinni, aningaasaateqarfinni pigisanilu il.il. 

(inatsisitigut pisinnaatitaasunik pisussaatitaasunilu)” pasisassaavoq, 

allatigut aalajangerneqarsimanngitsillugu, inatsisitigut pisinnaatitaasut 

pisussaatitaasullu tamarmik, taakkununnga ilagitillugit aktianik, 

anpartinik, andelsinik piginneqatigiiffiit, soqutigisaqaqatigiittut 

piginneqatigiiffiit, peqatigiiffiit, aningaasaateqarfiit, pigisat aamma 

oqartussaasut. 

 

Inatsisissatut siunnersuummi § 1, nr. 8 (Kalaallit Nunaanni 

eqqartuussisarnermi inatsimmi § 133, imm. 6) innersuussutigineqarpoq. 

 

2.2.4.  

sms-ikkut uppernarsaaneq aamma eqqaasitsisarneq 
 

Justitsministeriamit isumaqartoqarpoq oqarasuaatikkut mobilikkut 

oqqersuinermi kingornatigut uppernarsaaneq pisinnaasariaqartoq sms-

ikkut.  

 

 

Justitsministeriamissaaq isumaqartoqarpoq eqqartuussinissanut 

agginngitsoortarnerit amerlassusiinik ikilileriarniarluni aqqutissaq 

naleqquttuusoq, politiit aamma eqqartuussiviit periarfissaqalerpata sms-

ikkut inummut eqqartuussivimmukartussamut eqqaasitsissummik 

nassitsisinnaalerpata. Pissusissamisoorpoq naleqqulluarmat 

eqqartuussivimmut orniguttussaqartillugu eqqaasitsisinnaanissaq.  

 

Taamaattumik siunnersuutigineqarpoq Kalaallit Nunaanni 

eqqartuussisarnermi inatsimmi § 129 a nutaatut ilaliunneqassasoq 

aalajangersaasoq sms atorlugu atassuteqaqatigiittoqarsinnaasoq 

pineqartillugu oqarasuaatikkut oqqersuinermik uppernarsaanissaq 

imalunniit inummut eqqartuussivimmut orniguttussamut 

eqqartuussinissami piffissamik sumiiffissamillu eqqaasitsisutut. 

Oqarasuaatikkut oqqersuineq oqarasuaatikkut angallattaagaanngitsukkut, 

taamalu sms-ikkut uppernarsaammik nassitsivigineqarsinnaanngitsukkut, 

uppernarsaaneq pisassaaq allakkatigut nalinginnaasutigut. 

 

Eqqaasitsissutit immikkut naleqqutissapput suliani eqqartuussinissaq 

sioqqutingaatsiarlugu piffissamik aalajangersaasimasoqartillugu. 

 

Isumannaatsuunissamik pissuteqartumik aamma inuttut paasissutissanik 

illersuiniarluni oqqersuutip imaa killilertariaqarpoq soorlu: ”Eqqaamaajuk 

eqqartuussivimmi najuunnissaq [ullua/nal(unaaqutaa)] [eqqartuussivimmi], 

aamma nalunaarnagu immikkoortuani sorlimiunersoq (s.i. 

naammasiniaasarfik). Tassa paasissutissanik mianerisarialinnik sms-ikkut 

nassiussisoqartassanngilaq. 

 

Inatsisissatut siunersuummi § 1, nr. 4 (Kalaallit Nunaanni 

eqqartuussisarnermi inatsimmi § 129 a) innersuussutigineqarpoq. 

 

2.2.5.  

Nunap ilaani sumiiffinni pissutsit 
 

Oqarasuaatikkut oqqersuisarnermi pisoqarsinnaavoq oqqersuineq 

nunarsuarmi tamarmi pisoq aamma taamaalilluni pisuni pineqartoq 

assersuutigalugu piffissami killilimmi Kalaallit Nunaannit aallaqqasoq, 

eqqartuussiviup ilisimanngisaanik. 

 

Taamaaliffiini eqqartuussiviit Justitsministeriamit isumaqartoqarnera 

malillugu suliassaqarfimmi malittarisassani killigititaasut iluanni suliap 

kinguartinnissanik piumasaqaatini qasunganerulaartumik naliliisariaqarput, 

malunnarsippat pineqartoq eqqartuussivimmi najuutissalluni 

periarfissaqanngitsoq.  

 

Tamanna aamma atuuppoq apeqqummi agginngitsoorneq taamaaliffinnik 

inatsisinik pisinnaannginnertut pissuseqarnersoq. Tamatumanissaaq pisut 

pissutsit naapertorlugit Kalaallit Nunaanni eqqartuussisarnermi inatsimmi 

§ 232, imm. 1, imm. 2 naapertorlugu suliap suliareqqinnissaanik 

noqqaassummik tunniussinermi qasunganerulaartumik naliliisariaqarneq 

atortariaqassaaq. 

 

2.2.6.  

Oqqersuinermi suliareqqitassiineq 

Ima pisoqarsinnaavoq, pineqartoq - pinerluttulerinermik eqqartuussummi 

oqarasuaatikut oqqersuinermi – oqartoq eqqartuussutip 

ingerlateqqitanngortinnissaa kissaatigigini. Kalaallit Nunaanni 

eqqartuussisarnermi inatsimmi § 538, imm. 2-mi takusassaavoq 

ingerlatitseqqiinermik nalunaarut oqalunnikkut 

saqqummiunneqarsinnaasoq inummut oqqersuummik ingerlatsisumut, 

taannalu tamanna pillugu allakkiussasoq. Malittarisassaq taanna 

Justitsministeriamit isummerneq tunngavigalugu aamma oqarasuaatikkut 

oqqersuisarnermi atortinneqarsinnaavoq.  

 

 

2.2.7.  

Piffissat killigititat 
 

Kalaalit Nunaani eqqartuussisarnermi inatsimmi piffissat killissarititat 

arlallit aalajangersarneqarsimapput oqqersuummik apuussisarnermik 

aallaaveqartut. Soorlu inatsimmi § 150, imm. 2 imaqarpoq aalajangernerup 

akiliisitsinerup imalunniit taarsiisussanngornerup ilisimannittumut Aajup- 

tinngitsumut pisussaaffigitinneqarsimanerata allanngortinnissaanik 

noqqaassummut piffissamik killiliut (aalajangernermik oqqersuutip 

apuunneraniit ullut 14). Inatsimmi § 129-p aamma kinguneraa 

eqqartuussiviup aggeqqusissutip oqqersuutiginerani ilitsersuutigissagaa 

suliassanngortitap qanoq iliornissaa soqutigisani aallunniarlugit piffissaq 

killissarititaq eqqartuussivimmit aalajangerneqartussaq nallertinnagu, 

naatsorsorneqassasorlu aggeqqusissutip oqqersuutigineraniit. Aammattaaq 

pineqarput malittarisassat oqartussaasup oqqersuisarnissaata 

piffissalernissaanik imaqartut, s.i. inatsimmi § 144, imm. 2, taanna 

malillugu unnerluussissut aamma aggeqqusissut eqqartuussinissamut 

pingaarnermut paasissutissartanik unnerluussaasumut apuunneqassasut 

eqqartuussinissaq pingaarneq sapaatip akunneranik ataatsimík sioqqullugu. 

Oqarasuaatikkut oqqersuisarneq ingerlanneqaraangat taamaattumik 

pingaartuuvoq piffissanik killissarititanik malittarinninnissaq. Tassunga 

tunngatillugu piumasarineqarpoq oqarasuaatikut oqqersuineq atortassan-

ngitsoq allakkat allakkianik oqqersuutigineqartunik imallit piffissaq 

nallertinnagu inuttassaanut apuussimanissaat 

naatsorsuutigineqarsinnaanngikkaangat.  

 

Piffissat killissarititat, oqqersuutigineraniit naatsorsorneqartartut 

pineqartillugit, soorlu killissarititaq Kalaallit Nunaanni 

eqqartuussisarnermi inatsimmi § 150, imm. 2 -mi taaneqarsimasoq, 

piumasarineqarpoq nalunaarut ilanngussaasinnaasut ilagitillugit 

nassiussassatut tunniunneqassasut oqarasuaatikkut oqqersuineq 

pereersimatsiartillugu (imaassimanngippat nalunaarut ilassutaasinnaasut 

ilagitillugit oqarasuaatikkut oqqersuineq pitinnagu nassiunneqarsimasut).  

 

Piffissat killissarititat annikitsuinnarmik killissarititaasut, soorlu qulaani 

killissarititaq Kalaalit Nunaani eqqartuussisarnermi inatsimmi § 265, imm. 

2 -mi piumasarineqartoq akinissamut killissaliinermi sianiginiartariaqartoq 

oqarasuaatikkut oqqersuisoqarsimanera, aamma nalunaarut 

ilassutaasinnaasunik ilalik taamaattumik aatsaat kingusinnerusukkut 

tigusisussamut apuutissasoq taamalu akissusiornissamut 

tunngavissiisinnaalluni (imaasimanngippat nalunaarut ilassutaasinnaasut 

ilagitillugit oqarasuaatikut oqqersuisoqartinnagu nassiunneqareersimasoq).  

 

 

2.2.8.  

Nalunaaruteqartartunik il.il. piginnaatitsisarneq 
 

Nalunaaruteqartartutut apuussisarnerit ingerlanneqartassapput politiitut 

atorfilinnit, kommunefogedinit aamma nalunaaruteqartartunit Kalaallit 

Nunaanni politimesterimit piginnaanmiligaasimasunit. Justitsministeriamit 

isumaqartoqarpoq oqarasuaatikut oqqersuisarneq pitsaanerpaamik 

isumagineqarsinnaasoq inunnit tamakkunannga. 

 

Justitsmisteriamittaq isumaqartoqarpoq, politiit aamma eqqartuussisoq 

pisariaqartillugu periarfissaqassasut inummik tamatumunnga 

piukkunnartumik nalunanaaruteqartartutut oqarasuaatikkut oqqersuinernik 

ataasiakkaanik suliaqarnissamut piginnaatitsisarnissamut, taamaaqataanillu 

inatsisit atuuttut malillugit pisinnaatitaassasut inunnik 

piginnaatitsinissamut nalunaaruteqartartutut oqqersuinermik 

suliaqartartussanik.  

 

Justitsministeriamit isumaqartoqarpoq politiitut atorfillit aamma kommu-

nefogedit Kalaallit Nunaani eqqartuussisarnermi inatsimmi § 139, imm.1-

imi oqaasertaliineq tunngavigalugu – nalunaaruteqartartutut 

oqqersuisarnerup saniatigut – periarfissaqassasut oqarasuaatikkut 

oqqersuinermik suliaqartarnissamik immikkut 

piginnaaniligaanngikkaluarlutik. 

  

Siunnersuutigineqarportaaq Kalaallit Nunaanni eqqartuussisarnermi 

inatsimmut § 139, imm. 2-mut allannguutikkut, nalunaaruteqartartut 

Kalaallit Nunaanni Politimesterimit piginnaaniligaasimasut– 

nalunaaruteqartartutut sulinermik saniatigut – oqarasuaatikkut 

oqqersuisarnermi suliaqarsinnaassasut.  

Kiisalu siunnersuutigineqarpoq Kalaallit Nunaanni eqqartuussisarnermik 

inatsimmi § 139, imm. 3-kkut aalajangersarneqassasoq politiit aamma 

eqqartuussisoq pisariaqartillugu periarfissaqassasut 

piginnaatinneqarnissamut tamatumunnga piukkunnartumik - 

nalunaaruteqartartut oqqersuisarnerit ataasiakkaat saniatigut - 

oqarasuaatikut oqqersuisarnernik ataasiakkaanik suliaqartarnissamut.  

 

Piumasarineqarpoq piginnaaniliisarnermik imaluunniit 

pisinnaatitsisarnermik oqartussaaffik piginnaaniliisarnermut imaluunniit 

pisinnaatitsinermut atasumik piginnaatitaasoq pisinnaatitaasorluunniit 

ilitsersorneqartassasut taassuma nalunaaruteqartartutut oqqersuisarnerit 

oqarasuaatikkullu oqqersuisarnerit qanoq ingerlattassanerai, aamma 

allatigut piginnaatitaasoq pisinnaatitaasorlunniit ilitsersorlugu taassuma 

pisussaaffinnik.  

 

Inatsisissatut siunnersuummi § 1, nr. 10 aamma 11 (Kalaalit Nunaanni 

eqqartuussisarnermi inatsimmi § 139, imm. 2 aamma 3). 

innersuussutigineqarput. 

 

2.2.9.           Oqarasuaatit normui isertuussat 

 

Oqarsuaatikkut oqqersuisarneq sukumiisumik atorneqassappat 

piumasaqaataavoq oqarsuaatikut oqqersuinermik ingerlatsisussaq 

oqarasuaatit normuinut suliamut atuumassuteqartunut, tassunga ilagitillugit 

oqarasuaatit normui isertuussat, paasissutissanik pisinnaassasoq.   

 

Kalaallit Nunaanni nalunaarasuartaateqarneq suliassaqarfiuvoq 

tiguneqarsimasoq, aamma suliassaqarfimmi allannguinerit taamaattumik 

ingerlanneqartassapput Naalakkersuisunit.  Taamaalilluni Kalaallit 

Nunaanni inunnut isertuussanik oqarasuaataat normulinnut 

oqarasuaatikkut oqqersuisarnissamut piumasaqaataassaaq Kalaallit 

Nunaani inatsisiliornermi periarfissiisoqarnissaa oqarasuaatit normuinik 

isertuussanik paasissutissarsisinnaanissaq oqartussaaffinnut 

oqarasuaatikkut oqqersuinermik suliaqartussanut periarfississallugu.  

 

Oqartussaaffik oqqersuisussaasoq tamatumunnga atasumik 

qulakkeerissaaq oqarasuaatikkut oqqersuisarnermut atasumik 

paasissutissiinissanik periarfissinneqassasut, aamma inuit oqarasuaatikkut 

oqqersuisarnissamik suliaqassallutik toqqarneqarsimasut il.il. kisimik 

paasissutissanik pissarsisassasut.  

3.  

Kalallit Nunaanni inissiisarfinni pissaanermik atuineq 
 
3.1.  

Inatsisit atuuttut 
 

Inatsimmi § 222-p aquppaa pinerluttunik isumaginniffiup Kalaallit 

Nunaanni inissiisarfinnut inissitassatut eqqartuussaanerup 

naammassissutaatut inissinneqarsimasunut pissaanermik atuinera.   

 

Inatsimmi § 222 nutaamik allakkiarineqarpoq pinerluttulerinermik 

inatsimmi maanna atuuttumi, inatsit nr. 306 30. april 2008, atuutilersoq 1. 

januar 2010-mi, kisianni aalajangersagaq annertuutigut aalajangersakkap 

allannguuteqannginnera inatsiseqartitsinermi pissutsinik 

ingerlatitseqqiineruvoq. Kalaallit Nunaanni eqqartuussisarneq pillugu 

isumaliutissiissut nr. 1442/2004-mi, inatsisip ilusiligaaffiani, imalunniit  

inatsimmut piareersaataasuni (inatsisissatut siunnersuut nr. L 35, 

saqqummiunneqartoq 12. december 2007-imi) erseqqinnerusumik 

tunngavilersuineqanngilaq pissaanermik atueriaatsinik toqqaanermut.  

 

Inatsisimmi § 222, imm. 1-imi suliffeqarfik inissinneqarsimasumut 

pissaanermik atuisinnaavoq, pisariaqarsimappat 

nakuusertoqaratarsinnaanera imalunniit annertuumik akerliuneq qaangerni-

arlugit, imminut toqunnissaq allatullunniit imminut ajoqusernissaq 

akornuserniarlugit, qimaanissaq akornuserniarlugu imalunniit qimaasoq 

unitsinniarlugu imalunniit pinngitsaaliissutiginiarlugu 

pineqaatissiinissamik peqqusinissaq, tamatuminnga atortitsineq 

pisariaqaraangat, inissinneqarsimasullu sulisut peqqusissutaat 

akuerinngikkaangagit malinnaveersaarlugillunniit.    

 

Pissaanermik atuineq inatsimmi § 222, imm.2  naapertorlugu pisinnaavoq 

tigusinikkut, ajatsinikkut aamma anaasinikkut. 

 

Naleqqutissusermik tunngavik tamanut atuuttoq atuuppoq 

pinerluttulerinermik inatsimmi § 122, imm. 3 naapertorlugu, tamatumani 

pissaanermik atuineq atortinneqassanani, qanoq iliuutsip siunertaa 

malillugu aamma narrunarsagaaneq iluaaginninnerlu, qanoq iliuutsip 

ajoqusiissutigiumaagassai, naapertuutinngitsumik iliuusiussappata.    

 

Pissaanermik atuineq aammattaaq atorneqarsinnaavoq qajassuartumik, 

pissut pisinnaalerfiisut, tak. Pinerluttulerinermik inatsimmi § 222, imm. 4, 

aamma pissaanermik atuinerup kingorna nakorsamik misissuineqassaaq, 

nappaateqarnermillu pasinartoqarpat, tassunga ilagitillugu 

inissinneqarsimasup pissaanermik atuinerup kinguneranik ajoqusernera, 

imalunniit inissinneqarsimasoq nakorsamit ikiorneqarnissamik 

piumasaqarpat. 

 

Inatsimmi § 122, imm. 5 naapertorlugu Kalaallit Nunaanni Pinerluttunik 

Isumaginnittoqarfiup pisortaasa inissinneqarsimasunut pissaanermik 

atuinermut malittarisassat aalajangersassavaat. Aalajangersagaq tamanna 

tunngavigalugu Kalaallit Nunaanni Pinerluttunik Isumaginnittoqarfiup 

saqqummiuppaa nalunaarut nr. 1161, 7. december 2009-meersoq 

inissiisarfinni inissinneqarsimasunut pissaanermik atuineq pillugu 

(pissaanermik atuineq pillugu nalunaarut).  

 

Pissaanermik atuineq pillugu nalunaarummi § 1, imm. 2 naapertorlugu 

pissaanermik atuineq pisarsinnaavoq taamaallaat tigusinermi aamma 

anaatamik atuinermi. Naak ajatsineq inatsit naapertorlugu Kalaallit 

Nunaanni inatsisitigut pissaanermik atuinermut ilaagaluartoq akerlianik 

ajatsineq Kalaallit Nunaanni suliffeqarfinni atorneqarsinnaanngitsoq. 

 

Tamatumunnga tunngaviuvoq, pissaanermik atuinermut danskit inissiisar-

fiini parnaarussiviinilu ajatsinissamut periarfissaq 

atuukkunnaarsinneqarmat kaajallaasitaakkut nr. 6, 8. januar 1996-

imeersukkut. Pissaanermik atueriaaseq taanna taamaalilluni inatsisitigut 

atuukkunnaarsitaavoq pillaammik naammassinninnissaq pillugu 

inatsimmi, tak. Inatsimmik nalunaarutigininneq nr. 1242, 11. november 

2015-imeersoq, Kalaallit Nunaanni atuutinngitsoq 

(atuuttussanngortinneqarsinnaanngitsorlu). 

 

Eqqornaveeqqut inatsisitigut pissaanermik atuinermut Kalaalit Nunaanni 

atuuppoq inatsisit maanna atuuttup tungaanut, tak. § 34, imm. 2   Kalaallit 

Nunaanni inissiisarfimmiittarneq pillugu nalunaarummi 20. april 2006-

imeersumi Kalaalit Nunaanni politimesterip atulersitaani. Kalaallit 

Nunaanni eqqartuussisarneq pillugu isumaliutissiissummi 1442/2004-mi 

imalunniit  inatsimmut atuuttumut piareersaatini takussaanngilaq sooq 

eqqornaveeqqutip inatsisit malillugit pissaanermik atuinermut 

atorsinnaanera inatsimmi nutaami peerneqarsimanersoq. Eqqornaveeqqut 

nangittumik Danmarkimi inatsisit malillugit pissaanermik atuinertut 

atorsinnaavoq pillaatip naammassineqarnissaanik inatsit naapertorlugu.   

Eqqornaveeqqutit Pinerluttunik Isumaginnittoqarfimmi atorneqartut sanaa- 

jupput, ilutsitullu marluttut pineqarsinnaallutik, tamarmik 3,5 kg-mik 

oqimaassuseqarlutik 55, 5 cm-tullu silitsigalutik, kisianni takissuseqarlutik 

112, 5 cm-itut aamma 92, 5-itut. 

 

Eqqornaveeqqut atorneqartarpoq timimut assiaqutaralugu nissut 

qulaatungaat timilu illersorniarlugit. Inissiisarfimmi sulisoq taava 

mianersorluni inissinneqarsimasumut qanilliartortarpoq, peqatigitillugu 

inissinneqarsimasoq qinnuigineqarluni palloqqullugu, taamaalilluni 

annikinnerpaamik pissaanermik atuilluni inissinneqarsimasoq paffiisigut 

paarnaaqqusersinnaanngorlugu isumannaatsumullu 

ingerlatissinnaanngorlugu. Inissinneqarsimasup sulisup peqqusissutai 

malinngikkunigit, taanna teqeqqumut unngunneqartarpoq tassannga 

eqqornaveeqqutit ataannut naqinneqartarluni taavalu paffimmigut 

parnaaqquserneqarluni. 

 

Qasilitsumik serpartaat inatsisit malillugit pissaanermik atuinermi atortutut 

eqqunneqarpoq danskit paarnaarussiviini, aallaqqaammut misiligutitut 

pinerluttunik isumaginnittoqarfiup suliffeqarfiini aalajangersimasuni 

inatsit nr. 348, 6. maj 2009 naapertorlugu, aamma kingorna pissaarnermik 

atuinermi ataavartumik atortutut inatsit nr. 183,  8. marts 2011 

naapertorlugu.  

 

Qasilitsumik serpartaat imerpalasuuvoq, qasilitsut kimingannik 

pilerfeqarluni, aamma gassimik serpaattartumik ilaqarneratigut serparlugu 

eqqorniakkamut serpaanneqartarluni.  

 

 

Qasilitsumik serpartaammik serpaanneqartarpoq serparneq amitsoq 

eqimalluartoq, sunniuttartoq 6-7 meterimik ungasissusillit angullugit. 

Qasilitsumik serpartaatip pineqartoq eqqorsinnaavaa kiinaatigut/qaavatigut 

tamakkiisumik atuutissaguni sunniutigisarlugu pinasuartumik isitigut 

noqartoorneq taamalu sivikitsumik isigisaarunneq, sivisussuseqartoq 

minutsini 30- 45-ni., aamma taamaakkami qasilitsumik serpartaat 

sukumiisumik soriarsinnaajunnaarsitsiniarnermut atortuuvoq. Sunniutaa 

ingerlaannartumik atulersarpoq, allaat eqqorneqartoq 

eqqorneqarsimanermini sequnngersimagaluaraangallunniit, pissutigalugu 

qasilitsumik serpartaat sunniuttarmat taanna uisorersaraangat. Isitigut 

noqartoornerup saniatigut amermik qasilisitsisarpoq, 

ameraasani ippigusutsitsisarluni quersornartarlunilu, aammattaaq 

eqqorneqartoq sammiveeruttuusisarpoq iluaalliorlunilu.     

Qasilitsumik serpartaanerup kingorna ippiangigisat 

iluarsaanneqarsinnaapput kiinaq isillu imermik kuutsitsivigalugit, 

sapinngisamik sivisuatsiaamik, annernartut malunnarunnaarsartarmagit 

qasilitsullu aseqqui kuugullugit. Sunniutaa akunnerit marluk 

qaangiunneranni malunnarunnaartarpoq, kiinarli isillu imermik 

kuutsitsivigigaanni annernartui minutsit 45-t kingornatigut qaangiuttarput.   

 
3.2.  

 
3.2.1.  

Eqqornaveeqqummik atuineq 
 

Direktoratet for Kriminalforsorgen aamma Kalaallit Nunaanni 

Pinerluttunik Isumaginittoqarfik nalunaarsimapput, eqqornaveeqqut 

pissaanermik atuinermut atortutut iluaqutaasoq asattuussisuullunilu, 

aamma tamanna tunngavigalugu siunnersuutigisimallugu pissaanermik 

atuinermut atortutut atuleqqinnissaa, ilaatigut siunertaralugu Kalaalit 

Nunaanni suliffeqarfinni sulisut illersornissaat.  

  

Tamanna tunngavigalugu Kalaalit Nunaanni Eqqartuussisarneq pillugu 

Siunnersuisoqatigiit innersuussutigisimavaat, piaarnerpaamik 

periarfissaliineqartariaqartoq Kalaallit Nunaanni eqqornaveeqqutip 

atornissanut. Taamaattumik siunnersuutigineqarpoq inatsit tamanna 

naapertorlugu allannguiffigineqassasoq.  

 

Piumasarineqarpoq eqqornaveeqqut taamaallaat atorneqartassasoq 

inissiisarfimmiittumik soriarsinnaajunnaartitsiniarnermi, 

pisariaqarsimappat nakuuseratarsinnaaneq, sakkortuumik akerlilersuineq 

imalunniit akornuserniarlugit imminut toqunnissaq allatulluunniit imminut 

ajoqusernissaq. Eqqornaveeqqut aamma atorsinnaasariaqarpoq 

atorsinnaasat sallaannerusut allat misilereeraani imalunniit malunnarpat 

taakku naleqqutinngitsut. 

 

Inatsisissatut siunnersuut akuersissutigineqassappat, piumasarineqarpoq 

Kalaallit Nunaanni Pinerluttunik Isumaginnittoqarfik tamanna 

naapertorlugu pissaanermik atuineq pillugu nalunaarummi 

erseqqinnerusunik malittarisassiussasoq Kalallit Nunaanni suliffeqarfinni 

eqqornaveeqqutip atornissaanik inatsimmi § 222, imm. 5 naapertorlugu. 

 

Inatsisip pissaanermik atuineq pillugu tamanut atuuttumik malittarisassat 

atuuttuassapput eqqornaveeqqutip pissaanermik atuinermi atornerani. 

Eqqornaveeqqummik atuineq taamaalilluni pissaaq naleqqutissusermik 

tunngavik aamma asattuussinissamik tunngavik naapertorlugit, soorlu 

aamma eqqornaveeqqummik atuinerup kingorna pisut naapertorlugit 

nakorsamik misissuisoqartassasoq, tak. inatsimmi § 222, imm. 3 aamma 4.  

 

 

3.2.2.  

Qasilitsumik serpartaammik atuineq 
 

Danskit parnaarussiviini pissaanermik atuinermi qasilitsumik serpartaa-    

tip atorneqalerneranit misilittakkat ilaatigut takutippaat, qasilitsumik 

atuinermik periarfissaq pinaveersaanermik sunniuteqartoq, atortumik 

taassuminnga atueratarsinnanermik siooraneq amerlasuutigut isumaqarmat 

inissinneqarsimasoq sulisut peqqusissutaannik maleruaasoq, taamalu 

pisariaaruttoq pissaanermik atuissalluni. Misilittakkat takutippaattaaq, 

qasilitsumik atuinerup pisuni arlalinni akornusersimagaa pissaanermik 

annerusumik atuinissaq, soorluttaaq qasilitsumik atuinermik 

periarsinnaanerup pinnerluttunik isumaginniffiup sulisui 

toqqissisimanerulersikkai.   

 

Direktoratet for Kriminalforsorgen aamma Kalaalit Nunaanni Pinerluttunik 

Isumaginniffik nalunaarput, pineqaatissiissutit naammassinissaat pillugu 

Danmarkimi inatsimmi pisariaqarsorineqarsimanngitsoq qasilitsumik 

serpartaammik atuinerup Kalaallit Nunaanni inissiisarfinni ammasuni 

inatsisitigut atuuttumik pissaanermik atuinermi atortarnissaa, arlalitsigulli 

imaattoqartarsimasoq, pingaartumik Nuummi inissiisarfimmi, 

paasinarsisoq qasilitsunik serpartaatip pissaarnermik atuinermi atortutut 

iluaqutaasimassagaluartoq, ilaatigullu timikkut pissaanermik atuinerit 

navianaatillit pinaveersimatinneqarsinnaanerini aamma ilaatigut sulisup 

toqqissisimassusiannik pitsaannguisinnaagaluartoq taamalu 

isumannaassutsimik navianaataaratarsinnaasunik aallussinermi. Kalaallit 

Nunaanni qasilitsumik serpartaammik atuisinnaalernerup aamma 

pinaveersimatissavaa najummassimanartuni politiit aggersittariaqarnerata 

pisariaqartarsimanera. Aammattaaq pingaassaaq, Nuummi matoqqasumik 

inissiisarfittaassap 2018-ip aallartisimalernerani atuutilerumaarnerani, 

qasilitsumik serpartaatip atornissaanik piginnaatitaanissaq.  

 

Tamanna tunngavigalugu Kalaallit Nunanni Eqqartuussisarneq pillugu 

Siunnersuisoqatigiit innersuussutigisimavaat piaarnerpaamik 

piginnaatitsinissamik qasilitsumik serpartaatip Kalaalit Nunaanni 

suliffeqarfinni pissaanermik atuinertut atornissaanik 

aqqutissiuisoqassasoq. Taamaattumik siunnersuutigineqarpoq tamanna 

naapertorlugu  inatsimmi allannguineqassasoq.     

 

Inatsisissatut siunnersuut akuerineqassappat piumasarineqarpoq Kalaallit 

Nunaanni Pinerluttunik Isumaginniffiup qasilitsumik serpartaatip 

pissaanermik atuinermi atornissaannut pissaanermik atuineq pillugu 

nalunaarummi,  inatsimmi § 222, imm. 5 naapertorlugu erseqqinnerusunik 

malittarisassaliornissaa. 

 

Tamatumunnga tunngasumik erseqqinnerusunik 

malittarisassaliortariaqarpoq – qasilitsumik serpartaatip inummut 

atuulinnginnerani – sapinngisamik pineqartumut paasisitsinissaq 

suliffeqarfiup siunniukkaa qasilitsumik serpartaanissaq, suliffeqarfiup 

peqqusissutai maleruarneqanngippata, sapinngisamillu 

qularnaarneqassasoq pineqartup maleruaalernissamik periarfissaqarnissaa. 

 

Aammattaaq malittarisassanik aalajangersaasoqassaaq suliffeqarfiup sapin-

ngisamik pisariaqartutigullu kaammattortassagai iluaalliuutit qasilitsumik 

serpartaanerup kingunerinik pissutillit iluarsaaviginiarlugit..  

  

Kiisalu erseqqinnerusunik malittarisassaliortoqarumaarpoq qanoq ilisuni 

kimillu qasilitsumik serpartaat nassatarineqarsinnaanersoq.  

 

Inatsimmi pissaanermik atuineq pillugu malittarisassani tamanut atuuttuni 

siunnersuutikkut qasilitsumik serpartaat pissanermik atuinermi atortutut 

atulerneqasssaaq. Qasilitsumik atuineq taamaalilluni pisinnaassaaq 

naleqqussorinninnermik tunngavik aamma asattuussisussaanermik 

tunngavik naapertorlugit, soorluttaaq qasilitsumik atuinerup kingorna 

pisimasut aallaavigalugit nakorsamik misissuisoqarsinnaassasoq, tak.  

inatsimmi § 222, imm. 3 aamma 4. 

. 

 

1.2.3  

Ajatsinermik atuineq 
 

Imm. 3.1.1.-imi allaatiginerani ajatsinerup pissaanermik inatsisit malillugit 

atuinertut atuukkunnaarnera eqqarsaatigalugu siunnersuutigineqarpoq 

inatsiseqarnermi pissutsit inatsimmi aalajangersaavigineqassasut, 

taamaalilluni ajatsineq pissaanermik inatsisit malillugit atuinertut 

attukkunnaartoq.  

Siunnersuutigineqarporli inatsiseqarnermi pissutsini tigusinermik 

anaattamillu atuinermik atuinernik allannguineqassanngitsoq.  

 

 
2.  

Tigusarinnittarneq, najugaqataasinnaannginneq aamma anitsitsineq 

pillugit inatsisip Kalaallit Nunaanni attuuttulersitaanerata 

kinguneranik allannguinerit  
 

Naalakkersuisut Justitsministeria qinnuigisimavaat tigusarinnittarneq, 

najugaqataasinnaannginneq aamma anisitsineq pillugit inatsit (inatsit 

nr.112, 3. februar 2012-imeersoq) Kalaallit Nunaannut 

atuuttuulerseqqullugu. Justitsministeria tamanna tunuliaqutaralugu 

inatsisip Kalaallit Nunaanni atuutilernissanut kunngip peqqussutissaatut 

missiliuusiorsimavoq.  

 

Inatsit imaqarpoq najugaqataasinnaannginnermik aamma anitsinermik 

aalajangiinernik eqqartuussivitsigut naliliisarnissamik pinasuartumik 

pisariitsumillu periarfissanik. Kunngip peqqussutissaanut missiliuummi 

aalajangersarneqarpoq suliat taama ittut kredsretinut 

ingerlatinneqartassasut.  

 

Kisianni pinasuartumik eqqartuussisutigut naliliisarneq pillugu 

periarfissamut tigusarinnittarneq ilaanngilaq, suliallu taama ittut 

taamaattumik aalajangersaanerni eqqartuussisutigut naliliisarnerit pillugit 

malittarisassat suliat ingerlannerini malittarisassat tamanut atuuttut 

malissavaat. Tamatuma ilaatigut kinguneraa taakku Kalaallit Nunaanni 

Eqqartuussivimmi suliarineqartassasut, tak. § 57, imm. 1, kunngip 

peqqussutaanilu periarfissiissuteqanngilaq tamatuma 

allannguiffiginissaanik.   

 

Justitsministeriamit isummertoqarnera malillugu naleqqutinngilaq 

tigusarinninnermik suliat – naak §§ 17-20-mut eqqartuussivini 

tigusarinninnerit, najugaqatassinnaannginneq aamma anisitsineq 

naliliisarnernik malittarisassat atuuttuusut najugaqataasinnaannginermut 

aamma anisitsinermut – suliarineqartassapput Kalaallit Nunaanni 

eqqartuussivinnit, kunngip peqqussutissatut missiliuummi 

siunnersuutigineqarpat anisitsinermik najugaqataasinnaannginnermillu 

suliat kredsretinit suliarineqassasut.   

 

Tamanna tunuliaqutaralugu siunnersuutigineqarpoq Kalaallit Nunaanni 

eqqartuussisarneq pillugu inatsimmi aalajangersarneqassasoq, tigusarinin-

nermik, najugaqataasinnaannginnermik aamma anisitsinermik sulianik 

naliliineq kredsretinut atasuusoq, taamalu inatsimmi §§ 54, 55 aamma 57 

pisariaqartutigut allannguiffigineqassasut.  

 

 

Tigusarinnittarneq, najugaqataasinnaannginneq aamma anisitsineq pillugit 

inatsisip kunngip peqqussutaatigut Kalaallit Nunaannut 

atuutilersinneqarnissaata siunnersuutiginerata kinguneranik, inatsimmi § 

94, imm. 2, mianersoqqussummik pineqartumut politiinit ukiuni 

kingullerni tallimani nalunaarutigineqarsimasoq pillugu (tigusarinninneq), 

malinninnginneq pillugu eqqartuussineq atuuffeeruppoq, pissutigalugu 

tigusarinninnermik, najugaqataasinnaannginnermik aamma anisitsinermik 

inatsit aalajangersakkamik assingusunik imaqarmat. 

 

Inatsimmi § 94, immi. 2 tamanna tunngavigalugu siunnersuutigineqarpoq 

atuukkunnaassasoq. Siunnersuutigineqarporli i-kaarsaariarnermi 

aalajangersagaq ikkunneqassasoq qularnaarisoq, tigusarinninneq, 

najugaqataasinnannginneq aamma anisitsineq pillugit inatsisip 

atuutilinnginnerani tigusarinninnermi unioqqutitsineq pillugu 

malittarisassaq taanna malillugu nangittumik 

pineqaatissiissutigineqarsinnaasoq. 

 

Tigusarinninneq, najugaqataasinnaannginneq aamma anisitsineq pillugit 

inatsisip akuersissutiginissaani ilaatigut danskit eqqartuussisarneq pillugu 

inatsisaanni § 804, imm. 1-imi aaqqissuineq pillugu malittarisassani 

allannguineqassaaq. Allannguinermi siunertarineqarpoq qularnaarniarlugu, 

aaqqissuinikut ajornassanngitsoq – tassa pasisaanngitsumut 

pisussaaffiliineq saqqummiussinissamik imalunniit pigisanik 

tunniussinermik – paasissutissanik pissarsissalluni tunngassuteqartunik s.i. 

internet aqqutigalugu saaffiginnissutinut.   

 

Taamaammat pisariaqartitsineqarpoq aaqqissuinissaq siunertalimmik 

nalilerniarlugu piumasaqaatit tigusarinninnermik nalunaaruteqarnermut 

tunngasut naammassineqarnersut. Tamakku soorlu aaqqissuinermi 

malittarisassat malillugit aalajangiivigineqarsinnaapput, arlaat 

pisussaatinneqarsinnaappat paasissutissanik politiinut tunniussinissamik,  

adressimik kina piginnittuunersoq.  

 

Tamanna tunngavigalugu siunnersuutigineqarpoq -  danskit 

eqqartuussisarnermi inatsisaattulli – erseqqissarneqassasoq, 

aaqqissuussinissamik periarfissaqartoq pasinninnermi pineqarpat 

eqqissisimanermik innarliineq, tigusarinninnissamik 

tunngavissiisinnaasoq, inatsimmi unioqqutitsinermi misissuineq 

pineqanngikkaluarpallunniit. Akuliunneq ingerlanneqarsinnaassaaq 

innarliinerit uteqattaartut pisimappata, imalunniit innarliineq ataaseq ima 

peqqarniitsigippat, allaat innarliineq taannarpiaq tunngavissiilluni 

tigusarinninnissamut.  

 

 

5. 

Pinerluttunik Isumaginniffiup aaqqissugaanera  
 

Inatsimmi nr. 739 25. juni 2014-imeersumi pillaasaneq pillugu inatsimmik 

allanguisumi, pillaatip il.il. naammassineqarnissaa pillugu inatsimmi 

aamma Innarligaasimasunut Aningaasaateqarfik pillugu inatsimmi 

allannguissutinik suliaqartoqarpoq eqqartuussissutit 

naammassineqartarnissaat pillugu inatsimmi aaqqissuineq maannamut 

atuuttoq atorunnaarsinniarlugu, tassani Direktoratet for 

Kriminalforsorgenip justitsminiterimut toqqaannartumik 

imaqarniliuisassasoq.    

 

Tamanna tunngavigalugu siunnersuutigineqarpoq inatsisimmi § 173 

naapertuuttumik naqqissorneqassasoq aalajangersakkap oqaasertalernerani 

aaqqissuineq nutaaq ersilersillugu, tassa Direktoratet for 

Kriminalforsorgen aaqqissugaanikkut inissisimalersimasoq inissiffinni 

pisortaqarfinnut aqutsisoqarfinnullu tamanut atuuttut assigalugit. 

 

 

6. 

Tamanut aningaasaqarnermut pisortatigullu ingerlatsinermut 

sunniutissat 
 

Inatsisissatut siunnersuut nalilerneqarpoq naalagaaffimmut killilimmik 

pitsaasunik aningaasaqarnermut pisortatigullu ingerlatsinermut 

sunniuteqassasoq. 

 

Taamaalilluni nalilerneqarpoq oqarasuaatikut oqqersuisarneq politiinut 

kinguneqassasoq pisortatigut apuussat amerlassutsimikkut 

qaffariarnissaannik. Taamaalilluni sulinermi atugassat ataasiakkaat 

suliassani allani salliutinneqarsinnaasut periarfissaqarfigineqalissapput. 

 

Inatsisissatut siunnersuut nalilerneqarportaaq pitsaasunik ataasiakkaanik 

sunniuteqassasoq Kalaallit Nunaanni eqqartuussivinni piffissamut sulianik 

ingerlatsinermut tunngasuni. Oqqersuutinik apuussinngitsoornerit 

sunniuteqartarput suliat kinguartinnissaannik, aamma inatsisissatut 

siunnersuut taamaalilluni peqataasinnaavoq sulianik ingerlatsisarnerup 

patajaallisarnissaanut. 

 

Eqqornaveeqqutip qasilitsumilu serpartaatip Kalaallit Nunaanni 

Pinerluttunik Isumaginniffimmut atulersinneqarneranut tunngatillugu 

nalilerneqarpoq inatsisissatut siunnersuut aningaasartuutinik ataasikkaanik 

kinguneqarsinnaasoq.. 

 

 

7. 

Inussutissarsiornermut aningaasaqarnikkut pisortatigullu 

ingerlatsinermut sunniutissai 
 

Inunnut eqqartuussivimmut aggersarneqartussanut sms-ikkut 

eqqaasitsisalernissaq nalilerneqarpoq pitsaasunik aningaasaqarnermut 

pisortatigullu ingerlatsinermut sunniuteqartussatut, tassami 

kinguneqartussaammat eqqartuussinissaat ikinnerusut 

kinguartinneqartalernissannik.  

 

8. 

Innuttaasunut pisortatigut ingerlatsinermut sunniutissat 
 

Inunnut eqqartuussivimmut aggersarneqartunut sms-ikkut 

eqqaasitsisarnerit nalilerneqarput pisortatigut ingerlatsinermi killilimmik 

pitsaasunik sunniuteqassasut, sunniuteqaqataassammata eqqartuussinissat 

ikinnerusut kinguartinneqartarnissaannik. 

 

9. 

Avatangiisinut sunniutissat 
 

Inatsisissatut siunnersuummi avatangiisinut sunniutissanik peqanngilaq. 

 

10. 

      EU-mi inatsisiliornermut pissuseqatigiinneq 

 

Inatsisissatut siunnersuummi EU-mi inatsisilerinermi atuumassutinik 

peqanngilaq. 

 

11.  

 Oqartussat il.il. tusarniaavigisassat 

Kalaallit Nunaata Eqqartuussivia, Kalaallit Nunaani Eqqartuussiviit, 

Domstolstyrelsen, Rigsadvokaten, Rigspolitiet, Kalaallit Nunaani 

Politimesteri, Direktoratet for Kriminalforsorgen, Kalaallit Nunaanni 

Pinerluttunik Isumaginniffik, Den Danske Dommerforening, 

Dommerfuldmægtigforeningen, Eqqartuussisut Peqatigiiffiat, Foreningen 

af Offentlige Anklagere, Politiforbundet i Danmark, Kalaallit Nunaanni 

Politiit Peqatigiiffiat, Advokatrådet, Danske Advokater, Landsforeningen 

af Forsvarsadvokater, Kalaallit Nunaani Eqqartuussissuserisut, Kalaallit 

Nunaanni Illersuisut Peqatigiiffiat, Institut for Menneskerettigheder, 

Retspolitisk Forening, Fængselsforbundet, Faggruppen af Socialrådgivere i 

Kriminalforsorgen, Dansk Socialrådgiverforening, Foreningen af 

Socialchefer i Danmark, Inspektørforeningen i Kriminalforsorgen, 

Kriminalforsorgsforeningen, Landsforeningen KRIM, Landsforeningen af 

Kvindekrisecentre, Landsforeningen Hjælp Voldsofre, Joan-Søstrene, 

Danner, Mødrehjælpen, Offerrådsgivning i Danmark, Dansk Anti-Stalking 

Forening, KANUKOKA, Kommuneqarfik Sermersooq, Kalaallit Nunaanni 

Inuit Pisinnaatitaaffii pillugit Siunnersuisoqatigiit, Børnehuset Saaffik, 

Meeqqat Inuunerissut-Bedre Børneliv, Kalaallit Nunaanni 

Isumaginnnnermi Suliareqqitaassanngortitsisarfik, Børn og Unge 

Organisationen Nanu, NIISIP, NPK, IKIU, Dansk Psykologiforeningkreds 

Grønland, Naligiissitaanermut Siunnersuisoqatigiit, Nuna Tamakkerlugu 

Qimarnuiit Katsorsaasarfiillu Illernit.  

 

Inatsisissatut siunnersuummut missiliuut aamma Naalakkersuisunut 

oqaaseqarfigisassatut saqqummiunneqarpoq.  

 

12.  

      Eqiterilluni takussutissiaq 

 Pitsaasumik 

sunniutissat 

Pitsaanngitsumik 

sunniutissat/aningaa

-sartuutit 

amerlanerit  

Naalagaaffimmut, 

kommuninut aamma 

nunap ilaanut 

Aningaasatigut 

sunniutissat 

Pitsaasumik 

sunniutissat killillit 

Pingaaruteqanngilaq 

Naalagaaffimmut, 

kommuninut aamma 

Pingaaruteqanngilaq Pingaaruteqanngilaq 

nunap ilaanut sunniutissat 

Inuussutissarsiornermut 

aningaasatigut sunniutissat  

Pitsaaasumik 

sunniutissat killillit 

Pingaaruteqanngilaq 

Inuussutissarsiornermut 

pisortatigut 

ingerlatsinermut 

sunniutissat 

Pitsaasumik 

sunniutissat killillit 

Pingaaruteqanngilaq 

Avatangiisinut 

sunniutissat 

Naamik  Naamik 

Innutaasunut pisortatigut 

ingerlatsinermut 

sunniutissat  

Pitsaasumik 

sunniutissat killillit 

Pingaaruteqanngilaq 

EU-mi inatsisilerinermut 

pissuseqatigiinneq 

Inatsisissatut siunnersuut EU-mi 

inatsisilerinermut tunngasunik imaqanngilaq  

 

 

Inatsisissatut siunnersuutip aalajangersagaanut ataasiakkanut 

oqaaseqarfiginnissutit  

 

 

 

Nr. 1-imut  

 

Siunnersuut kinguneqassaaq tigusarinninnermut, 

najugaqataasinnaannginnermut aamma anisitsinermut aalajangikkanik 

nalilersuinermi sulianut tunngasut ilannngunneqassasut nalunaarsukkanut 

Kalaallit Nunaanni eqqartuussisarnermi inatsimmi § 54-imi 

eqqartuussivinnut atasunut. 

 

§ 55-imi siunnersuut tigusarinnninnermut, najugaqataasinnaannginermut 

aamma anitsisinermut aalajangikkanik nalilersuinermi suliat periarfittut 

siullertut kredsretini suliarineqartassasut pisariaqalersitsivoq § 54-imi 

suliat erseqqissumik taassallugit, taamaanngippat Kalaallit Nunaata 

Eqqartuussisuani suliarisassanngussammata, tak. § 57.  

 

Aamma innersuussutigineqarpoq inatsisissatut siunnersuummi 

oqaaseqarfiginnissutini tamanut tunngasuni imm. 4. 

1 

Siunnersuutigineqarpoq tigusarininneq, najugaqataasinnaannginneq 

aamma anisitsineq pillugit aalajangersaanerni sulianik nalilersuinermi 

periarfittut siullertut kredsretini suliarineqartassasut.    

 

Najugaqataasinnaannginnermik aamma anisitsinermik aalajangersaanermi 

naliliinernik suliat suliarineranni malinneqarpoq tigusarinninneq, 

najugaqataasinnaannginneq aamma anisitsineq pillugit inatsit nr. 112 3. 

februar 2012-imeersoq, kunngip peqqussutaatigut Kalaallit Nunaanni 

atuutilersitaasussaq, tamatumalu kingunerissavaa suliani taama ittuni 

pilertortumik pisariitsumillu eqqartuussisutigut naliliisarnissaq, aamma 

taakku kredsretini suliarineqartassasut malittarisassat pinerluttulerinermut 

atuuttut naapertorlugit. 

 

Siunnersuummi aalajangersarneqarpoq, aamma tigusarinninnermik suliat – 

tigusarinninneq, najugaqatasinnaannginneq aamma anisitsineq pillugit 

inatsimmi §§ 17- 20 eqqartuussisutigut naliliinermik immikkut 

malittarisassanut ilagitinneqanngitsumi – periarfittut siullertut kredsretinit 

suliarineqartassasut. 

 

Aamma innersuussutigineqarput inatsisissatut siunnersummut 

oqaaseqarfiginnissutini tamanut atuuttuni imm. 4. 

 

Siunnersuut inatsisissatut siunnersuummi § 1, nr. 1-ip kingunera, tamanna 

malillugu tigusarinninnermik, najugaqataasinnaannginnermik aamma 

anisitsinermik suliani aalajangersakkanik naliliisarneq suliat 

eqqartuussivimmut atasut nalunaarsornerannut nr. 15-itut 

ikkunneqassasoq, aalajangersakkamilu maanna nr. 15-iusoq taamaattumik 

nr. 16-inngortillugu.  

Aamma inatsisissatut siunnersuummut oqaaseqarfiginnissutini tamanut 

atuuttuni imm. 4 innersuussutigineqarpoq. 

 

Eqqaasitsissutit immikkut naleqquttuussapput suliani eqqartuussinissap 

qaqugu pinissaanik sioqqutsingaatsiarluni aalajangiisimanerni. 

 

Isumannaatsuunissaq pissutigalugu inuttullu paasissutissat 

innarlitsaaliorniarlugit allakkiami imaritinneqartoq killilerneqassaaq soorlu 

(”Eqqaamajuk eqqartuussivimmiinnissat [ullua/nal.], [eqqartuussivimmi], 

nalunaarnagulu immikkoortumut sorlermut (s.i. suliamik 

naammassinniniaasarfik] ornigunnissaq. Taamaalilluni paasissutissanik 

mianernartunik sms-ikkut nassiussisoqartassanngilaq. 

Aamma innersuussutigineqarpoq inatsisissatut siunersuummut 

oqaaseqarfiginnissutit tamanut atuuttuni imm. 2.2.5.  

 

Siunnersuut inatsisissatut siunnersuummi § 1, nr, 7-ip kingunissaraa, 

tamanna malillugu Kalaallit Nunaani eqqartuussisarnermi inatsimmi § 133, 

imm. 1 -imi immikkoortutut nutaatut ilanngussassaq. 

 

Siunnersuut inatsisissatut siunnersuummi § 1, nr.7-ip kingunissaraa, 

tamanna malillugu Kalaallit Nunaanni eqqartuussisarnermi inatsimmi § 

133, imm. 1-imut normutut nutaatut ilanngussassaq. 

 

Aalajangersakkami siunnersuutigineqarpoq oqarasuaatikkut 

oqqersuisarneq atuutilersinneqassasoq apuusseriaatsisut nutaatut. 

Aalajangersagassatut siunnersuummi oqarasuaatikkut oqqersuisarneq 

pisassaaq, nalunaarut oqqersuutigineqartussaq, ilassutaasinnaasut 

ilanngullugit pineqartumut oqarasuaatikkut apuunneqartassasoq, tamanna 

pitinnagu taassunga nassiunneqartassallutik imaluunniit 

tunniunneqartassalluni allakkiaq kingornalu nassiunneqartassasoq sms-

ikkut allakkatigulunniit nalinginnaasutigut apuussinermik uppernarsaat.  

 

Pineqartup piumasarisinnaavaa allakkiaq tamarmiutillugu oqarasuaatikkut 

oqaloqatigiinnermi atuffassissutigineqartassasoq. Oqartussaasoq 

pineqartoq taamaaliornissamut periarfissanik ilitsersuissaaq. 

 

Allakkiat pissutsimikkut aalajangersimasut kisianni immikkut 

piukkunnassapput oqarasuaatikkut oqqersuutigisassallugit, soorlu 

aggeqqusissutit akiliisinnajunnaarnissamik noqqaasutit, aamma 

eqqartuussinissamik noqqaassutit.   

 

Oqartussaasup pineqartoq nalunaarfigissavaa, nalunaarut 

ilanngussassaasinnaasut ilagitillugit pineqartumut nassiunneqassasut. 

Nalunaarut pineqartumut taassuma inunnik nalunaarsuiffimmi sumiiffianut 

sumiiffimmullunnit allamut pineqartup kissaatigisaanut nassiunneqassaaq. 

Pineqartup allakkiap tigusisimaneranik uppernarsaat taamaakkaluartoq 

piumasaqaataanngilaq oqqersuutip apuussimaneranut. Oqartussaasup 

allakkiaq nassiusimappagu, pineqartullu tigusimanngippagu, taamaalilluni 

taassuma nammineq akisussaaffigaa nassiuteqqinnissaanik 

qinnuteqassalluni. Oqartussaasup saaffiginninnermini pineqartoq 

nalunaarfigissavaa aamma pineqartoq paasissutississallugu saaffiginnissut 

sumut nassiunneqassanersoq, allakkiaq apuussimanngippat. Pineqartoq 

aamma periarfissaqarpoq oqartussamik isumaqateqassalluni pineqartup 

allakkiaq nammineq oqartussamut aassagaa. Aammattaaq 

isumaqatigiissutigineqarsinnaavoq allakkiaq faxikkut e-mailikkullunniit 

oqartussamut allamut nassiunneqassasoq, soorlu nunaqarfimmi kommunip 

allaffianut, oqqersuiffigineqartussaq oqqersuinerup nalaani oqartussap 

pineqartup allaffianiissasoq. Oqqersuummik tigusisussaq tamatuma 

kingorna nammineq akisussaassaaq allakkiap tigusimaneranut.   

 

Oqartussaq oqarasuaatikkut oqqersuummik ingerlatsisoq oqarasuaatikkut 

oqaloqatigeereernermi pineqartumut uppernarsaammik nassiussissaaq. 

Uppernarsaat taanna nassiunneqarsinnaavoq sms-ikkut imalunniit – 

oqarasuaatikut angallattagaanngitsukkut apuussisimanermi – pineqartumut 

allakkatigut, sumiiffimmut oqarasuaatip angallattagaanngitsup 

sumiiffianut. Taamaakkaluartoq uppernarsaammik nassitsineq 

oqqersuummut tunngatillugu puttuttutut piumasaqaataanngilaq.  

 

Aamma piumasaqaataavoq oqarasuaatikkut oqqersuineq atortassanngitsoq 

allakkat allakkiamik imallit piffissami aalajangersimasumik 

tiguneqareersimasussatut ilimagineqanngikkaangata. Tamanna 

pingaartumik naleqqutissaaq, oqqersuineq pissappat soorlu Kalaallit 

Nunaanni eqqartuussisarnermi inatsimmi § 441, imm. 2, pasisanik 

aggeqqusinermut tunngasoq, naapertorlugu.  

 

Oqqersuinermiit piffissat killiliussanut tunngatillugu, sai. Kalaallit 

Nunaanni eqqartuussisarnermi inatsimmi § 150, imm. 2, aalajangikkap 

allanngortinnissaanik noqqaassummi, isumannaarneqassaaq nalunaarut 

ilanngussaasinnaasunik ilalik nassiunneqassasoq oqarasuaatikut 

oqqersuinerup pereernerata kinguninnguatigut. 

 

 

Nalunaarut ilanngussassaasinnaaasunik ilalik taamaammat 

eqqarsaatigineqassaaq tigusisussamut anngussimassasoq 

tunngavissiillunilu ullualunnik kingusinnerusumik akissusiornissamut.  

 

Oqarasuaatikut oqqersuisarnermi oqqersuisoqarsinnaassaaq nunarsuarmut 

tamarmut aamma pisuni pineqartup assersuutigalugu Kalaallit Nunaanni 

piffissami killilimmi aallaqqanerani, eqqartuussiviup ilisimanngisaanik. 

Piumasarineqarpoq taamaaliffiini eqqartuussiviit – pisumi 

aalajangersakkat killigititaasa iluanni - suliamik kinguartitsisinnaanermik 

naliliineq sallaannerusoq atortassagaat, malunnarsimappat pineqartoq 

eqqartuussivimmiinnissaminut periarfissaqanngitsoq.  Taammattaaq ippoq 

apeqqummi agginngitsoorneq inatsisinik uniuinerunersoq. Pissuseqataanik 

pisut tunngavigalugit sallaannerusumik nalilisariaqartassaaq suliamik 

ingerlatitseqqinnissamik piumasaqarnermi Kalaallit Nunaanni 

eqqartuussisarnermi inatsimmi § 232, imm. 2, imm. 2 naapertorlugu.    

 

Oqarasuaatikkut oqqersuisarnermut malittarisassat erseqqinnerusut 

pisortaqarnikkut aalajangersarneqarumaarput Kalaallit Nunaanni 

eqqartuussisarnermi inatsimmi § 140, imm. 1, imm.1 

(allanngortinneqartussatut siunnersuutigineqanngitsoq), tamatuma 

kingorna justitsministerip oqqersuisarnermut malittarisassat 

erseqqinnerusut aamma nalunaaruteqartartut aningaasanik 

pissarsisarnissaannut malittarisassat aalajangersassavai.   

 

Aamma inatsisissatut siunnersuummi oqaaseqarfiginnissutini tamanut 

atuuttuni imm. 2.2.1, 2.2.2, 2.2.5, 2.2.6 aamma 2.2.8 

innersuussutigineqarput. 

 

§ 133, imm. 5-imi aalajangersagassatut siunnersuummi allaatigineqarpoq 

oqarasuaatikkut oqqersuisarnermi periaaseq.. 

 

Aamma inatsisissatut siunnersuummut oqaaseqarfiginnissutit tamanut 

atuuttuni imm. 2.2.2.-mi aamma inatsisissatut siunnersuummi § 1, nr. 7-

imut oqaaseqarfiginnissutit innersuussutigineqarput. 

 

§ 133, imm. 6-imi aalajangersagassatut siunnersuummi 

aalajangersarneqassaaq oqqersueriaatsit sorliit atorsinnaassanersut 

ingerlatseqatigiiffinnut, peqatigiiffinnut, aningaasaateqarfinnut aamma 

pigisanut il.il. (inatsisitigut pisinnaatitaasunut pisussaatitaasunullu) 

oqqersuisarnerit pissagaangata.  

 

Oqqersueriaatsit inatsisitigut pisinnaatitaasunut pisussaatitaasunullu 

atorsinnaasut tassa oqqersueriaatsit Kalaallit Nunaanni 

eqqartuussisarnermi inatsimmi § 133, imm. 1, nr. 1-3-mi taagorneqartut, 

t.i. nalunaaruteqartartut apuussisarnerat, allakkerisarfikkut oqqersuisarneq 

aamma allakkatigut oqqersuisarneq. Taamaalilluni inatsisitigut 

pisinnaatitaassunut pisussaatitaasunullu oqarasuaatikkut oqqersuisarneq 

inatsisigut pisinnaatitaasunut pisussaatitaasunullu atorneqarsinnaanngilaq.  

 

”Ingerlatseqatigiiffinni, peqatigiiffinni, aningaasaateqarfini aamma 

pigisani il.il. (inatsisitigut pisinnaasutitaasut pisussaatitaasullu) ” 

paasisassaavoq, allatut aalajangiisoqarsimanngippat, inatsisitigut 

pisinnaatitaasoq pisussaatitaasoq sunaluunniit, taassuma ataani aktianik, 

anpartinik, andelsini piginneqatigiiffiit, soqutigisaqaqatigiiffittut 

ingerlatsiviit, peqatigiiffiit, aningaasaateqarfiit, pigisat aamma oqartussat. 

 

Aamma inatsisissatut siunnersuummut oqaaseqarfiginnissutini tamanut 

atuuttuni imm. 2.2.4 innersuussutigineqarpoq. 

 

§ 134-mut ilaassutissatut siunnersuummi aalajangersarneqassaaq 

oqarasuaatikut oqqersuisarneq allakkatigut oqqersuisarnertulli taamaallaat 

atortassasoq pineqartumut taamaallaat.  

 

Oqarasuaatikkut oqqersuisarneq aamma atorneqarsinnaasariaqarpoq 

sulifffimmi, pineqartumulli taamaallaat. Oqartussaaffik oqqersuisuusoq 

taamaalilluni suliffimmut saaffiginnissaaq pineqartorlu 

oqaloqatigiumallugu. Oqqersuummik ingerlatitsisup taamaakkaluartoq 

suliffimmut oqaatigissanngilaa saaffiginninnermi suna pineqarnersoq. 

 

Aamma pingaarpoq oqartussaaffiup oqqersuinermik ingerlatsisup        

qularnaassagaa, inuup oqartussaaffiup oqarasuaatikut saaffigisaata 

oqqersuiffigineqartoq taannaasuni uppernarsissagaa. Oqartussaaffiup 

taamaalilluni misissorsinnaassavaa pineqartup ulloq inuuffia. Aamma 

imaattoqartarpoq inuk inoqutigiit oqarasuaataannik arlalinnik piginnittutut 

nalunaarsimasoq, soorlu angajoqqaat arlalitsigut nalunaarsimasartut 

qitornamik mobiliinik piginnittutut. Aamma oqarasuaatit taletidskortitallit 

Kalaallit Nunaani annertuumik atugaapput, taakkuninngalu piginnittoq 

normup nalunaarutiginerani kisimi allassimasarpoq. Allamut 

tunniussinermi amerlanertigut taletidskortip piginnittua 

nalunaarneqartanngilaq. Taamaaliffiini oqartussaaffik immikkut 

maluginiaasariaqarpoq pineqartup kinaaneranik. Taamatut ippoq, 

oqartussaaffiup oqarasuaatikut oqqersuut suliffimmut 

ingerlatissagaangagu. Pineqartup kinaassutsini nalunaarumanngippagu, 

imalunniit allatigut pineqartup kinaassusia nalornissutigineqarpat, 

taamaaliffiani oqqersueriaaseq alla atortariaqarpoq.         

 

 

§ 139, imm. 2-kkut allannguutissatut siunnersuutigineqarpoq, 

nalunaaruteqartartut Kalaallit Nunaanni Politimesterimit 

piginnaaniligaasartut, nalunaaruteqartartutut apussisinnaasariaqartut 

oqarasuaatikkullu oqqersuisinnaasariaqartut.   

 

Piumasarineqarpoq, oqartussaaffik piginnaaniliisartoq sulilersitsinerminut 

atatillugu piginnaanilikkaminik ilitsersuisassasoq pineqartup qanoq 

nalunaaruteqartartutut apuussassat aamma oqarasuaatikut oqqersuinerit 

ingerlattassagai, aammalu piginnaanilerneqartoq pisussaaffinnik 

ilitsersorlugu.  

 

§ 139, imm. 3-kkut allannguutissatut siunnersuutigineqarpoq politiit 

aamma eqqartuussisoq pisariaqartillugu periarfissaqassasut tamatumunnga 

piukkunnartumik nalunaaruteqartartutut apuussinissamut aamma 

oqarasuaatikut oqqersuisarnernik ataasiakkaanik suliaqartartussanik 

piginnaatittassallugit. Aalajangersagaq atuuttoq imaqareerpoq 

periarfissiisinnaanermik politiit eqqartuussisorlu inunnik 

nalunaaruteqartartutut piginnaatitsissallutik. 

 

Piumasarineqarpoq piginnaatitsisinnaasutut oqartussaaffiup 

piginnaatitsinermut atatillugu piginnaatitaasoq ilitsersortassagaa 

pineqartup nalunaaruteqartartutut apuussassat aamma oqarasuaatikut 

oqqersuisarnerit ingerlattassagai, aammalu piginnaatitaasoq ilitsersorlugu 

pisussaaffinnut tunngasunik 

 

Kalaallit Nunaanni eqqartuussisarnermi inatsimmi § 420, imm. 1-imi 

allannguutissatut siunnersuut siunertaqarpoq qularnaassallugu, 

aaqqissuineqarsinnaasariaqartoq tigusarinnittarnermut, 

najugaqataasinnaannginnermut aamma anisitsinermut inatsimmi § 2, imm. 

1 nr. 1-imut, kunngip peqqussutaatigut Kalaallit Nunaannut 

atuutilersussamut atasumik innarliinermi. Tamatuma ilaatigut 

kingunerissavaa taamaaliffini peqqusisoqarsinnaassasoq paasissutissanik 

saqqumiussisoqartassasoq imalunniit tunniussisoqartassasoq. 

 

§ 2-mut 

 

 

 

 Inatsimmi § 94, imm. 2-p atorunnaarnissaanik siunnersuut aallaaveqarpoq 

tigusarinnittarneq, najugaqataasinnaannginneq aamma anisitsineq pillugit 

inatsisip nr. 112, 3. februar 2012-imeersup kunngip peqqussutaatigut 

Kalaallit Nunaanni atuutilernissaanik taamalu inatsimmi malittarisassat 

tamatumunnga tunngasut kingoraarlugit.    

 

Inatsimmi § 173-ip allannguutaa aallaaveqarpoq Kalaallit Nunaanni 

Pinerluttunik Isumaginniffimmi pisortap toqqaannartumik 6. maj 2015 

tikillugu imaqarniliortarnera atorunnaarmat kaajallaasitatut allakkiakkut 

nr. 9286, 30. april 2015-imeersukkut. Tamatuma kinguneraa Direktoratet 

for Kriminalforsorgen Justitsministeriatut, Direktoratet for 

Krimanalforsorgenitut eqqartorneqassaarmat, taamaallaalli Direktoratet for 

Kriminalforsorgenitut.      

 

Inatsisissatut siunnersuummut oqaaseqarfiginnissutini tamanut atuttuuni 

imm. 5 aamma innersuussutigineqarpoq. 

 

Siunnersuutigineqarpoq inatsimmi § 222, imm. 2, inissiisarfimmut 

inissinneqarnissamik eqqartuunneqaatinik naammassinninnermut Kalaallit 

Nunaanni Pinerluttunik Isumaginniffiup inissinneqarsimasunut 

pissaanermik atueriaatsit suut atorsinnaanerai, allanngortinneqarpoq 

imaalillugu aalajangersagaq tigusinerup anaattallu saniatigut aamma 

ilanngutissasut eqqornaveeqqut aamma qasilitsumik serpartaat. Ajatsinerli 

aalajangersakkamit peerneqarpoq. 

 

Eqqornaveeqqut Kalaallit Nunaani inissiisarfinni inissiisarfimmiittumik 

soriarsinnaajunnarsitsissutitut atorsinnaassasoq, imaassimappat 

nakuusertoqaratarsinnaanera pinaveersimaniarlugu, akerliuneq sakkortooq 

pinngitsaaliniarlugu imalunniit akornuserniarlugu imminut toqunniarneq 

allatulluunniit imminut ajoquserniarneq. Eqqornaveeqqut atorsinnaassaaq 

taamaallaat periaatsit sallaannerusut misilinneqareersimappata imaluunniit 

atussallugit naammanngippata. Tamatumani piumasarineqarpoq Kalaallit 

Nunaanni Pinerluttunik Isumaginniffik tamanna naapertorlugu Kalaallit 

Nunaanni pissaanermik atuineq pillugu nalunaarummi (nalunaarut nr. 

1161, 7. december 2009-meersoq) erseqqinnerusunik 

malittarisassaliussasoq Kalaallit Nunaanni inissiisarfinni eqqornaveeqqutip 

atortarfissai pillugit.    

 

Piumasarineqarportaaq Kalaallit Nunaanni Pinerluttunik Isumaginniffiup 

qasilitsumik serpartaammik atuinerup pissaanermik atuinertut 

atornissaanik malittarisassat erseqqinnerusut aalajangersassagai. 

Taamaalilluni malittarisassiuunneqassaaq qasilitsumik serpartaat inummut 

atulersinnagu sapinngisamik pineqartumut paasisitsissutigineqartassasoq 

inissiisarfiup siunniukkaa qasilitsumik serpartaat atorniarlugu inissiisarfiup 

peqqusissutai malinneqanngippata, sapinngisamillu qulanaarneqassasoq 

pineqartup peqqusissummik malinninnissamik periarfissalernissaa. 

Aammattaaq malittarisassiuunneqassaaq inissiisarfiup sapinngisamik 

pisinnaasarlu malillugu ippingiagisat inissiisarffimmiittup qasilitsumik 

serpartaammik serpartarneqarneranit pisut ajorunnaarsassallugit. Kiisalu 

malittarisassiuunneqassaaq qanoq ilisukkut kimillu qasilitsunik serpartaat 

nassatarineqartassanersoq.  

Naak ajatsineq inatsit malillugu Kalaallit Nunaanni inatsisitigut 

pissaanermik atuinertut atorsinnaagaluartoq, pissaanermik atuineq pillugu 

nalunaarummi aalajangerneqarpoq, ajatsineq Kalaalit Nunaanni 

inissiisarfinni atorneqarsinnaanngitsoq. Tamanna tunuliaqutaralugu 

siunnersuutigineqarpoq inatsiseqartitsinermi pissutsit inatsisikkut 

aalajangersarneqassasut, ajatsineq inatsisitigut pissaanermik atuinertut 

atuukkunnaassasoq § 222, imm. 2-kkut. 

 

Siunersuummi siunnerfigineqanngilaq allannguinissaq qanoq ilisukkut 

pissaanermik atuinerit atorneqartassasut, tak. § 222, imm. 1, taamalu 

pissaanermik atuineq atortinneqartassasoq atortitsinermi siunertaani 

aamma innarliineq nuanniilliornerlu atuinerup kinguneriumaagai 

napertuutinngitsuussasut, tak. imm. 3, aamma pissaanermik atuineq 

nangittumik ingerlanneqartassasoq pissutsit atortitaat malillugit 

sallaatsumik, tak. imm. 4. 

 

Inatsisissatut siunnersuummut oqaaseqarfiginnissutini tamanut atuuttuni 

imm. 3 aamma innersuussutigineqarpoq.  

 

§ 3-mut 

 

Aalajangersakkami imm. 1-imi piffissaq inatsisip atuutilerfissaa aalaja-

ngerneqarpoq. Siunnersuutigineqarpoq inatsit atuutilissasoq ulloq [ … ]. 

 

Aalajangersagaq taama ittoq piariaqartuuvoq qularnaarniarlugu, 

tigusarinninneq, tigusarinninneq, najugaqataasinnaannginneq aamma 

anitsineq pillugit inatsisip atuuttilinnginnerani pisimasoq, nangittumik 

inatsisip atuutilereernerani  inatsit malillugu pineqaatissutaasinnaasus-

saassasoq. 

Inatsisissatut siunnersuutip inatsimmut atuuttumut sanilliunnera 

   

Oqaasertaliineq atuttoq  Inatsissatut siunnersuut 

   

  § 1 

   

  Kalaallit Nunaani eqqartuussisarnermi 

inatsimmi, inatsit nr. 305 30. april 2008-

meersumi, makku allanguissutigineqas-

sapput. 

   

  1. § 54-imi nr. 14-ip kingorna normutut 
nutaatut ikkutissaaq: 

”15) Tigusarinnittarneq, 

najugaqataasinnaannginneq aamma 

anisitsineq pillugit naliligassatut suliat.” 

Nr. 15 kingorna nr. 16-inngussaaq. 

   

 2 § 55-imi ”aamma immakkut 

angallannermut tunngasunik  

nassuiaatit” imaalissaaq: ”immakkut 

angallannermut tunngasumik 

nassuiaatit”, aamma ”tak. § 54, nr. 12” 

ikkutissaaq: ”aamma tigusarinninneq, 

najugaqataasinnaannnginneq aamma 

anitsineq pillugit naliligassatut suliat, 

tak. § 54, nr. 15,”  

 

 

   

  3.§ 57, imm. 1-imi, ”nr. 15 ” 

allanngortissaaq imatut: ”nr. 16.” 
   

  4.  

      ” § 129 a.sms-ikkut 

atassuteqaqatigiinnermik atuineq 

pisinnaavoq, imaappat 

1) Oqarasuaatikkut 

oqqersuissutip kingorna 

uppernarsaanissaappat, imaluunniit 

2) Eqqartuussivimmukartussamu

t piffissaliinermik eqqartuussinerullu 

sumiinnissaanik eqqaasitsissutaappat 
   

   

   

   

 

   

  5 .§ 133, imm. 1, nr. 2 -mi  
”allakkatigut oqqersuineq imaluunniit” 

imaalillugu allanngortissaaq: ”allakkatigut 

oqqersuineq”, 
   

  6.     § 133, imm. 1-imi nr.3 

allanngortissaaq ” allakkatigut 

oqqersuisarneq.” Imaalillugu: “allakkatigut 

oqqersuisarneq imalunniit” 

   

  7. § 133-mi imm. 1, nr. 3 nr.4-tut  

ikkutissaaq: 

  ”4) Oqarasuaatikut oqqersuisarneq” 

 

8.1. § 133-mi imm. 5-sut aamma 6-itut 

ikkunneqassapput: 

 “Imm. 5. Oqarasuaatikkut oqqersuisarneq 

pisarpoq nalunaarut oqqersuissutigine-

qartussaq ilangussartaqarsinnaasoq 

pineqartumut apuunneqartassasoq, tamanna 

sioqqullugu imalunniit kingornatigut 

oqqersuummik nassitsivigineqarnermik 

uppernarsaasumut. Oqarasuaatikkut 

oqqersuisarnermi nalunaarut 

apuunneqarsimasutut 

naatsorsuutigineqartarpoq inuup taassuma 

nassitsivigineqartussaq taannaasumi 

uppernarsarpagu, aamma inuup 

oqarasuaatikkut oqaloqatigiinnermik 

paasinnissimanera isumaqarfigineqarpat. 

Apuussineq pisimasutut 

naatsorsuutigineqassaaq ullormi 

pineqartumut oqarasuaatikkut 

apuussinikkut.  

Imm. 6. Imm. 1, nr. 1-3-mi oqqersueriaatsit 

atorsinnaapput, ingerlatseqatigiiffinnut, 

peqatigiiffinnut, aningaasaateqarfinnut 

aamma pigisanut il. il. (inatsisitigut 

pisinnaatitaasut pisussaatitaasullu).”  

   

  9. § 134-mi ”Allakkatigut 
oqqersuineq”-up kingornagut 
ikkutissaaq: ”aamma 
oqarasuaatikkut oqqersuineq”. 

   

§ 139.    

   

  10. § 

   

  11. § 420, imm. 1-imi 
””pisortatigoortumik 
unnerluussut,”-ip kingornagut 
ikkutissaaq: ”imalunniit 
tigusarininninneq, 
najugaqataasinnaannginneq 
aamma anisitsineq pillugit 
inatsimmi § 2, imm. 1-imi nr. 1-imi 
taaneqartutut innarliineq”. 

   

                       § 2 

   

  Kalaallit Nunaanni inatsimmi nr. 306 30. 

april 2008-meersumi, inatsit nr. 735 25. 

juni 2014-imeersumi § 1-ikkut aamma 

inatsit nr. 103 3. februar 2016-imeersumi § 

4-kkut allannguuteqartumi allannguutit 

makku ikkunneqassapput: 

   

§ 94. 

(Ilanngunneqassanngilaq

) 

  

.   

   

  2. 

§ 173-imi ”Justitsminiteriet,” 

peerneqassaaq. 

  § 3 

   

   

   

 

 

 

 

 


